
4 Adeiladu eich dyfodol

Croeso i Grynodeb o Ddatganiad 
Ariannol 2023.

Mae ein rôl fel cymdeithas adeiladu 
gydfuddiannol yn canolbwyntio ar eich cefnogi 
chi, ein Haelodau ac felly bydd bob amser. 
Rydym yn falch o allu diwallu eich anghenion 
heddiw, gan eich helpu i ddatblygu cadernid ar 
gyfer ansicrwydd bywyd, yn ogystal â pharhau 
i gefnogi eich lles pennaf a buddsoddi yn eich 
dyfodol, yn y tymor hwy. Felly, hyd yn oed yn 
wyneb heriau macro-economaidd sylweddol, 
gyda’n dull gweithredu cytbwys a’n strategaeth 
gadarn, rwy’n hapus iawn i ddweud bod y 
flwyddyn ddiwethaf wedi bod yn un o gyflawni 
a gwneud cynnydd sylweddol.

Trwy gynhyrchion morgeisi a chynilo a’n 
benthyca masnachol, gallwn ganolbwyntio 
ar ddarparu Cartrefi Gwell, Dyfodol Diogel, 
a chanlyniadau Cymdeithas Decach, gan 
helpu pobl i ddatblygu eu cadernid ariannol 
a chefnogi datblygu tai fforddiadwy a 
chynaliadwy fel bod gan fwy o bobl le i’w 
alw’n gartref.

Mae ein perfformiad busnes cryf eleni yn 
golygu ein bod wedi gallu dyrannu mwy o 
gyllid i fentrau effaith gymdeithasol a dyfnhau 
ein hymrwymiad. Mae hwn yn faes gwaith 
sy’n agos at galonnau pob un ohonom. Fel un 
o’r busnesau mwyaf blaenllaw yng Nghymru, 
gyda’n gwreiddiau mewn cymunedau ledled y 
wlad, rydym yn credu bod gennym gyfrifoldeb i 
gyfrannu tuag at newid ystyrlon a chynaliadwy 
yn y mannau lle’r ydym yn byw ac yn gweithio. 
Er mwyn mesur ein llwyddiant, rydym yn 

dechrau cysylltu ein mentrau ymgysylltu 
cymunedol â Nodau Llesiant Cenedlaethau’r 
Dyfodol Cymru, gan ystyried effaith y 
penderfyniadau hirdymor yr ydym yn eu 
gwneud.

Rydym yn gweld atgofion cyson bod 
cymunedau ac economïau yn gryfach pan 
fo cyfleoedd yn hygyrch i bawb, a thrwy 
ein Cronfa Cenedlaethau’r Dyfodol, mae 
ein gweithgarwch yn seiliedig ar ddiben 
hefyd wedi bod yn allweddol wrth ymestyn 
cyrhaeddiad ac effaith ein gwaith ymgysylltu 
cymunedol. Ym mis Rhagfyr, cyrhaeddodd 
ein cyllid £1 miliwn, gan gefnogi mwy o bobl 
ifanc i ddatblygu’r wybodaeth, y sgiliau, y 
profiad a’r cadernid y mae eu hangen arnynt i 
ddatblygu dyfodol gwell. Mae ein hymwneud 
parhaus â’r grwpiau yr ydym wedi dewis eu 
cefnogi wedi meithrin gwell ymdeimlad o 
gydgyfrifoldeb gyda chydweithwyr ar draws y 
busnes, sy’n parhau i chwarae rhan allweddol 
wrth ymgysylltu â’n cymunedau.

Llun: Sally Jones-Evans, Cadeirydd

Adolygiad y Cadeirydd
o’r Flwyddyn

Hefyd, rwyf wrth fy modd ein bod wedi 
ymestyn ein partneriaethau elusennol gyda Tŷ 
Hafan a Tŷ Gobaith am flwyddyn arall ac rwy’n 
hynod falch o’r waddol yr ydym wedi dechrau 
ei datblygu gyda nhw.

Pwyllgor a Bwrdd Gweithredol                   
Mae hi wedi bod yn flwyddyn o newid a 
phontio mawr yn y Gymdeithas. Eleni fe 
wnaethom ffarwelio â Mike Jones, ein Prif 
Swyddog Risg (CRO). Yn boblogaidd iawn ac 
yn uchel ei barch, aeth Mike â’n diolch mwyaf 
diffuant gydag ef am ei gyfraniad rhagorol 
i’r busnes, yn bersonol ac yn broffesiynol, 
dros y 25 mlynedd diwethaf. Roeddem yn 
falch iawn o groesawu olynydd Mike, Rajeev 
Marwaha, i rôl y Prif Swyddog Risg ym mis 
Mehefin. Yn brofiadol iawn, mae gan Rajeev 
bron i 20 mlynedd o brofiad rheoli risg mewn 
gwasanaethau benthyciadau wedi’u diogelu 
a heb eu diogelu ar gyfer banciau mawr, 
cymdeithasau adeiladu, a busnesau newydd 
gan gynnwys Santander, Nationwide, a 
Chymdeithas Adeiladu Saffron.

Yn dilyn proses chwilio a dethol helaeth 
am Brif Swyddog Gweithredu (COO), cyfle 
a grëwyd wrth i Iain Mansfield symud i fod 
yn Brif Swyddog Cyllid (CFO) y llynedd, 
penodwyd Rob Regan, a oedd wedi bod yn 
cyflawni’r rôl dros dro, i’r swydd yn barhaol 
ym mis Tachwedd. Ymhlith prosiectau eraill, 
mae Rob yn arwain ar ymgorffori egwyddorion 
Rhagoriaeth Weithredol i wella’n ffyrdd o 
weithio, gwella perfformiad, a chefnogi’n taith 
drawsnewid diwylliannol a thechnolegol.

Fe wnaethom ffarwelio â’n Cyfarwyddwr 
Anweithredol Derek Howell, a adawodd y 
Bwrdd ar ôl gwasanaethu am naw mlynedd. 
Derek oedd yr Uwch Gyfarwyddwr Annibynnol, 
a Chadeirydd y Pwyllgor Archwilio, yn 
ogystal â bod yn aelod o Bwyllgor Risg a 
Llywodraethu ac Enwebiadau’r Bwrdd. Hoffwn 
ddiolch i Derek am ei holl waith caled fel 
aelod gwerthfawr o’r Bwrdd yn Principality a 
dymuno’r gorau iddo ar gyfer y dyfodol.

Mae Ian Greenstreet hefyd wedi camu i 
lawr o’r Bwrdd am resymau personol ar ôl 
cyfnod byr fel Cyfarwyddwr Anweithredol a 
Chadeirydd y Pwyllgor Archwilio. Rydym yn 
ddiolchgar i Ian am bopeth y gwnaeth i ni 
yn 2023 ac rydym yn dymuno’n dda iddo. 
Bydd ein Cyfarwyddwr Anweithredol sydd 
wedi gwasanaethu hiraf, Claire Hafner, sy’n 
gyfrifydd cymwysedig ac yn gyn-Brif Swyddog 
Gweithredol, yn camu i fyny i gadeirio’r 
Pwyllgor Archwilio ar ôl gwasanaethu arno 
fel aelod am flynyddoedd lawer. Bydd hi, 
yn ei thro, yn cael ei holynu fel Cadeirydd y 
Pwyllgor Cydnabyddiaeth Ariannol gan Debra 
Williams. Mae’r ddau benodiad yn amodol ar 
gymeradwyaeth reoleiddiol.

Rwy’n gwybod y byddwch hefyd yn ymuno 
â mi i groesawu Shimi Shah i’n Bwrdd fel 
Cyfarwyddwr Anweithredol newydd. Mae gan 
Shimi brofiad neilltuol mewn cyfalaf menter 
ac ecwiti preifat, gan reoli a buddsoddi 
asedau dros $1bn yn y DU, yr Unol Daleithiau 
a’r Dwyrain Canol, ac mae hi wedi cadeirio a 
gwasanaethu ar nifer fawr o fyrddau mewn 
sectorau diwydiant amrywiol, gan gynnwys y 
Bathdy Brenhinol.

Hoffwn innau rannu gyda chi hefyd, ar ôl 
gwasanaethu ar y Bwrdd am yr uchafswm 
deiliadaeth o 9 mlynedd, y byddaf yn camu 
i lawr fel Cadeirydd yn chwarter 2 2024. 
Rwyf wedi bod yn y rôl ers mis Ebrill 2021, 
ac yn aelod o’r Bwrdd ers mis Chwefror 
2015, ac rwy’n hynod falch a breintiedig fy 
mod wedi cael y cyfle i’ch gwasanaethu chi, 
ein Haelodau, a hefyd ein cydweithwyr a’n 
cymunedau. Mae’n bleser mawr gennyf roi 
gwybod i chi y bydd Simon Moore yn ymuno 
â Principality fel Cyfarwyddwr Anweithredol a 
Darpar Gadeirydd, gan gymryd rôl y Cadeirydd 
ar ôl i mi adael, yn amodol ar gymeradwyaeth 
reoleiddiol yn dilyn y Cyfarfod Cyffredinol 
Blynyddol.

Mae Simon yn brofiadol iawn ac mae parch 
iddo yn y diwydiant gwasanaethau ariannol. 
Ar ôl gyrfa yn y fyddin, mae wedi bod â 
swyddi yn Lloyds Banking Group, Chase 
Manhattan, ABN Amro, a Barclays. Mae Simon 
wedi gwasanaethu fel Rheolwr Gyfarwyddwr 
Barclays Commercial Cymru a’r De-orllewin. 
Mae Simon wedi gwasanaethu fel Cadeirydd 
cwmni cydfuddiannol blaenllaw arall, LV=, y 
cwmni yswiriant bywyd yn y DU, yn ogystal 
â gwasanaethu ar sawl bwrdd arall. Rwy’n 
dymuno pob llwyddiant iddo wrth iddo 
ddechrau ar y gwaith o stiwardio o’n sefydliad 
gwych.

Pwyslais yn y dyfodol                              
Mae’r symudiadau hyn yn ein hatgoffa nad 
oes dim yn aros yn llonydd, nac yn aros yr 
un fath. Fel yr ydym wedi’i weld eleni, mae’n 
rhaid i ni barhau i ddatblygu mewn byd 
sy’n heriol ac sy’n newid o hyd a pharhau i 
fuddsoddi yn y dyfodol. Mae’n ymddangos 
bod arwain trwy gyfnodau ansicr yn prysur 
droi’n normal newydd, ond llwyddodd ein tîm 
arweinyddiaeth weithredol ymroddedig, dan 
arweiniad Julie-Ann Haines, ein Prif Swyddog 
Gweithredol, a gyda chefnogaeth ein tîm o 
gydweithwyr talentog ac angerddol, i lywio’r 
Gymdeithas yn llwyddiannus trwy 2023 ac 
maent yn paratoi gydag uchelgais ar gyfer yr 
hyn a ddaw yn y flwyddyn i ddod.

Rwy’n ddiolchgar iddynt, ac i chi, ein 
Haelodau, am eich ymddiriedaeth a’ch 
cefnogaeth barhaus. Yr ymddiriedaeth hon 
yw conglfaen ein cymdeithas gydfuddiannol, 
ac rydym i gyd yn parhau i fod yn 
ymrwymedig i feithrin a chryfhau’r cysylltiad 
hwn wrth i ni symud ymlaen gyda’n gilydd.

Sally Jones-Evans  
Cadeirydd 
19 Chwefror 2024

Annwyl Aelodau, 
Er gwaethaf blwyddyn o heriau sylweddol, 
gan gynnwys aflonyddwch gwleidyddol 
yn y DU ledled y byd, pwysau chwyddiant 
parhaus, ac argyfwng costau byw byd-eang, 
rydym wedi cyflawni’n gyson yn erbyn ein 
strategaeth. Yn 2023, rydym wedi cyflawni’r 
twf morgeisi a chynilion mwyaf erioed, 
gwelliant yn lefelau elw sylfaenol a Maint 
Net Llog yn codi i 1.52% (1.39% yn 2022).

Rydym wedi gosod datganiadau uchelgeisiau 
2030 i sicrhau bod cydweithwyr yn deall yr 
hyn yr ydym eisiau ei gyflawni, yr effaith yr 
ydym eisiau ei chael, a sut y mae’n rhaid i ni 
ymateb yn ystod y blynyddoedd nesaf fel ein 
bod yn cyflawni anghenion a disgwyliadau’r 
Aelodau ac yn diogelu’r Gymdeithas at y 
dyfodol. Mae strategaeth y sefydliad yn glir, 
ac mae wedi bod yn braf gweld sut mae hyn 
wedi dwyn ffrwyth dros y 18 mis diwethaf.

Mae manteision buddsoddi mewn technoleg 
dros y pum mlynedd diwethaf, ynghyd 
â buddsoddi’n sylweddol mewn rhaglen 
Rhagoriaeth Weithredol aml-flwyddyn, yn 
amlwg yn y cynnydd yr ydym wedi’i wneud 
eleni. Rydym wedi symleiddio’n prosesau 
morgeisi, wedi creu capasiti ychwanegol i 
roi gwell profiad i gwsmeriaid a broceriaid, 
ac wedi gallu prosesu llawer mwy o forgeisi, 
gan ategu ein huchelgeisiau twf cadarnhaol. 
Rydym wedi bod yn rhoi sylw manwl ar 
wella’r daith forgais i’w gwneud yn haws i 
gwsmeriaid wneud busnes gyda ni ac, ym mis 
Rhagfyr 2023, gwnaethom ddathlu’r ffaith ein 
bod wedi tyfu ein llyfr morgeisi £1.1 biliwn, y 
mwyaf yn ein hanes.

Canolbwyntio ar yr hyn sy’n bwysig i’r cwsmer, 
a sut yr ydym yn mesur ein perfformiad 
yn erbyn hynny yw’r union ddiwylliant y 
mae ei eisiau arnom i ysgogi ein rhaglen 
fuddsoddi, felly rwyf hefyd wrth fy modd 
ein bod wedi cyflawni Sgôr Hyrwyddwr Net 
ddiwedd y flwyddyn o 83.9 pwynt (81.6 yn 
2022). Adlewyrchwyd ein hymrwymiad i 
barhau i wella ein lefelau gwasanaethau i 
gwsmeriaid wrth i ‘What Mortgage’ ein hethol 
yn Gymdeithas Adeiladu Gorau ar gyfer 
Gwasanaeth i Gwsmeriaid am y chweched 
flwyddyn yn olynol, gwobr y gwnaethom ei 
derbyn gyda balchder mawr. Dyfarnwyd 4* i ni 
hefyd gan ‘Financial Times Advisor’ 4* am ein 
taith forgais.

Cartrefi Gwell 
Yn ystod y flwyddyn rydym wedi gweld sut y 
gall yr economi effeithio ar gyllid personol, 
gan gyfyngu ar obeithion a dyheadau’r rhai 
ohonoch chi sy’n cynilo ar gyfer y dyfodol, 
yn mynd i’r farchnad dai, neu’n wynebu 
ansicrwydd ariannol.

Llun: Julie-Ann Haines, Prif Swyddog Gweithredol

Adolygiad y Prif Swyddog 
Gweithredol o’r Flwyddyn

Mae ein cydweithwyr wedi bod yn gweithio’n 
galed i ddod o hyd i ffyrdd o’ch cefnogi yn 
well, ac mae ein canlyniadau’n adlewyrchu’r 
gwaith caled hwnnw. Hyd yn oed o dan 
yr amodau economaidd anoddaf, gyda 
chwyddiant craidd yn parhau i fod yn uchel, 
y gyfradd sylfaenol yn codi chwe gwaith yn 
olynol mewn ymateb i hyn, a chystadleuaeth 
ffyrnig yn y farchnad, rydym wedi cyflawni ein 
huchelgeisiau ‘Cartrefi Gwell’, gan ragori ar 
ein targed o 80,883 (75,425 yn 2022) a helpu 
mwy na 8,130 o brynwyr tro cyntaf i mewn i 
gartref newydd (4,580 yn 2022).

Mae chwyddiant uchel wedi rhoi pwysau 
ar aelwydydd sy’n ei chael hi’n anodd ac 
roeddem yn falch iawn o ymuno â Siarter 
Morgeisi’r llywodraeth i dawelu meddyliau 
cwsmeriaid ein bod ni yma i helpu os ydyn 
nhw’n poeni am sut i dalu eu morgeisi. 
Fodd bynnag, nid ydym wedi gweld unrhyw 
gynnydd sylweddol yn nifer y cwsmeriaid 
sydd angen cymorth i dalu eu morgeisi yn 
ystod y 12 mis diwethaf.

Cafodd ein cefnogaeth i’r rhai sy’n dymuno 
byw yn eu cartrefi eu hunain ei chryfhau 
gan ymrwymiad hirdymor gan ein tîm 
Masnachol i gefnogi’r gymdeithas tai, 
Grŵp Pobl, a’i huchelgais i greu 10,000 o 
gartrefi fforddiadwy y mae mawr eu hangen 
ledled Cymru erbyn 2030, gan ddefnyddio 
technolegau cynaliadwy. Gan gynnig 
amrywiaeth o ddewisiadau prynu a rhentu, 
bydd y tai hyn yn rhoi cyfle i fwy o bobl 
ddod o hyd i le i’w alw’n gartref a chymuned 
i ffynnu ynddi. Rydym yn gwybod y gall ein 
busnes dyfu trwy fuddsoddiad hirdymor 
mewn datblygiadau cynaliadwy fel hyn, gyda 
sefydliadau o’r un anian ac roeddem wrth ein 
bodd bod ein tîm Masnachol wedi ei enwi’n 
‘Ariannwr y Flwyddyn’ yng Ngwobrau Insider 
Property.

Dyfodol Diogel 
Mae datblygu cadernid ar gyfer ansicrwydd 
bywyd yn bwysicach nag erioed. Mae 
cwsmeriaid morgeisi wedi gorfod wynebu 
cyfraddau morgeisi sylweddol uwch yn ystod 
y ddwy flynedd ddiwethaf ond ar ôl deng 
mlynedd o enillion isel, roedd yn newyddion 

da i gynilwyr wrth i ni gynyddu’r cyfraddau 
cyffredinol yr oeddem yn eu talu iddynt 
1.74% dros y flwyddyn, gan eu cynyddu o 
2.12% i 3.86%. Ein nod yw parhau i wobrwyo 
cynilwyr, gyda chyfraddau cynilo llawer uwch 
na chyfartaledd y farchnad ar gyfartaledd, 
2.94% o’i gymharu â 2.31% ar y stryd fawr1 
ac rydym wedi bod yn un o arweinwyr y 
farchnad yn gyson.

Mae ein balansau cynilo wedi cynyddu 
£970m o £8,114m i £9,084m, gan roi enillion 
i’n Haelodau ac ariannu twf ein morgeisi, sy’n 
cael ei ariannu 90% gan adneuon cynilwyr.

Ein diben sylfaenol yw sicrhau bod eich arian 
chi yn y lle gorau i fodloni’ch lles ariannol 
hirdymor, ac mae hynny wrth wraidd bod yn 
gwmni cydfuddiannol. Rydym yn gweithio’n 
galed i sicrhau ein bod yn parhau i gynnig 
gwerth teg am arian i’n cwsmeriaid cynilo. 
Rydym hefyd wedi lleihau’r amser y mae’n 
ei gymryd i drosglwyddo budd y cynnydd yn 
y cyfraddau, o 30 diwrnod i 15, ac rydym yn 
canolbwyntio ar barhau i fod yn gystadleuol 
a sicrhau y gallwn gynnig cynhyrchion cryf i 
gynilwyr yn y dyfodol.

Cymdeithas decach 
Gan weithio wrth wraidd y gymuned, 
rydym yn gwneud y gwahaniaeth mwyaf 
pan fyddwn yn croesawu’r bobl yr ydym 
yn eu gwasanaethu, yn ymgysylltu â nhw 
ac yn gwrando arnynt. Er bod ymadawiad 
banciau a chymdeithasau adeiladu eraill 
o’n trefi a’n dinasoedd yn duedd sy’n achosi 
pryder, mae gennym ni bresenoldeb sicr ar 
y stryd fawr o hyd. Rydym wedi ymrwymo 
i gynnal ôl troed ein canghennau, gan roi 
mynediad i’n Haelodau i’r rhwydwaith mwyaf 
o ganghennau o unrhyw fanc neu gymdeithas 
adeiladu ledled Cymru a’r gororau, gyda 53 o 
ganghennau a 15 o asiantaethau. 

Rydym yn parhau i ystyried ffyrdd o arloesi 
yn y maes hwn ac rydym wrth ein bodd 
gyda’r cynllun treialu OneBanx yn y Bont-
faen, lle y gall cwsmeriaid 23 o fanciau eraill 
gael mynediad at eu cyfrifon banc personol 
a busnes o’n canghennau ni. Mae ein 
gwasanaeth cwsmeriaid personol rhagorol, 

sy’n cael ei ddarparu gan gydweithwyr 
angerddol yn ein canghennau, sydd wedi’u 
gwreiddio yn eu cymunedau, yn parhau i fod 
yn rhan hanfodol o’n strategaeth wrth symud 
ymlaen.

Buddsoddi yn ein pobl i ddarparu     
diwylliant cynhwysol 
Lle bynnag y mae cydweithwyr yn gweithio 
yn y busnes, maent wedi’u hymrwymo’n 
llawn i’n helpu ni i ysgogi twf pwrpasol. 
Rydym yn datblygu diwylliant sydd yr un mor 
uchelgeisiol â’n strategaeth, gan ddefnyddio 
pŵer cyfunol tîm sy’n gynyddol amrywiol, lle 
mae pawb yn canolbwyntio’u safbwyntiau a’u 
sgiliau unigryw ar ddarparu gwerth rhagorol 
am arian i’n Haelodau. Rydym yn falch 
iawn bod ein hymrwymiad i amrywiaeth a 
chynhwysiant wedi’i gydnabod, a chael ein 
henwi’n Gwmni Gwasanaethau Ariannol y 
Flwyddyn 2023, gwobr gan y National Centre 
for Diversity, sy’n cydnabod rhai o gyflogwyr 
mwyaf cynhwysol y DU. Rydym yn falch o fod 
yn gyflogwr achrededig gan y Living Wage 
Foundation ac rydym yn parhau i geisio rhoi 
codiadau cyflog ystyrlon i’n cydweithwyr i’w 
cefnogi yn yr argyfwng costau byw parhaus.

Effaith gymdeithasol 
Eleni, gwnaethom lansio ein strategaeth 
effaith newydd, gweledigaeth uchelgeisiol 
o gefnogi mwy o bobl ifanc i sicrhau bod 
ganddynt fynediad teg at sgiliau a datblygiad 
personol er mwyn iddynt lwyddo yn y 
gweithle, gwneud y gorau o bosibiliadau 
bywyd, a ffynnu yn y lle maen nhw’n eialw’n 
gartref.

Roeddem yn hynod falch o fod yn bartner 
gyda Pride Cymru ac i fod yn brif noddwr 
Hanner Marathon Caerdydd. Roedd y ddau 
ddigwyddiad yn ddathliadau calonogol o le 
Principality o fewn cymuned ehangach Cymru 
ac maent yn gamau tuag at greu gwaddol 
barhaol ar gymdeithas.

Sero net 
Er bod gennym dipyn o ffordd i fynd ar ein 
taith sero net ein hunain, mae’n amlwg o 
wrando ar ein Haelodau bod gweithredu 

fel busnes cyfrifol, cynaliadwy yn hytrach 
na dim ond cael ein hystyried yn un, yn 
hanfodol bwysig iddyn nhw, gyda’r potensial 
i wahaniaethu brand Principality yn y 
farchnad.

Mae dilyniant clir i rai o’n gweithgareddau 
lleihau carbon ac felly mae’n hanfodol arddel 
dull gweithredu ystyriol, efallai na fyddai 
buddsoddi mwy ar hyn o bryd yn creu’r 
canlyniadau y byddai eu heisiau arnom o’r 
buddsoddiad hwnnw. Mae cynllun wedi’i 
ddatblygu ac rwy’n siŵr y byddwn yn dechrau 
datblygu momentwm cryf yn 2024 a thu 
hwnt, a fydd yn ein cynorthwyo i gyflawni’n 
huchelgais i fod yn sero net yng Nghwmpas 
1 a 2 erbyn 2030 ac yng Nghwmpas 3 erbyn 
2040. Rydym yn falch o gyhoeddi ein bod 
wedi lleihau ein hôl troed carbon llawn yn 
sylweddol, 34% yn 2023, gostyngiad o 2,700 
tunnell o CO2e.

Perfformiad busnes 
Mae 2023 wedi bod yn flwyddyn lwyddiannus 
i’ch cymdeithas adeiladu ac mae’n dangos 
bod ein strategaeth o fod yn fwy pwrpasol, 
gan ganolbwyntio ar effaith yr hyn yr ydym 
yn ei wneud i helpu mwy o bobl, yn rhoi 
canlyniadau cryf i ni. Rydym wedi gweld twf 
sylweddol yn y fantolen o £1.2bn, gydag elw 
o £60.3m cyn treth (£49.3m yn 2022), ac mae 
gennym fusnes cryf a sefydlog o ran cyfalaf a 
hylifedd gyda CET1 o 21.8%.

Mae ein perfformiad yn golygu y gallwn 
barhau i fuddsoddi mewn gwella 
effeithlonrwydd ac effeithiolrwydd, yn 
ein cydweithwyr a’u datblygiad, ac mewn 
technoleg i ddiwallu anghenion Aelodau’n 
well a sicrhau dyfodol hirdymor y sefydliad.

Rwy’n diolch i’n holl gydweithwyr am eu 
gwaith caled a’u hymroddiad parhaus ac am 
gyfrannu at ein llwyddiant parhaus. I chi, ein 
Haelodau, rwyf hefyd yn ddiolchgar am eich 
ffyddlondeb, ymddiriedaeth a chred barhaus 
yn ein gweledigaeth a’n strategaeth.

1 CSDB CACI, Cyfranddaliadau, Cyfradd Llog Cyfartalog wedi’i 
bwysoli ar gyfer Rhagfyr 2022 - Tachwedd 2023

Hoffwn hefyd ffarwelio â’n Cadeirydd, Sally 
Jones-Evans, a fydd yn ein ymadael â ni ar ôl 
ein Cyfarfod Cyffredinol Blynyddol nesaf. Mae 
Sally wedi chwarae rhan allweddol wrth ail-
lunio strategaeth y Gymdeithas, ei llwyddiant, 
a’r gwasanaeth cwsmeriaid rhagorol yr ydym 
yn parhau i’w ddarparu. Rydym yn ddiolchgar 
am bopeth y mae Sally wedi’i wneud i’n 
Haelodau a’n cydweithwyr yn ystod y naw 
mlynedd y mae hi wedi bod yn rhan o’n Bwrdd 
Cyfarwyddwyr ac rydym yn dymuno’r gorau 
iddi ar gyfer y dyfodol.

Rhagolwg 
Mae’r Gymdeithas mewn sefyllfa dda i 
wrthsefyll yr heriau y byddwn yn eu hwynebu 
drwy gydol 2024. Byddwn yn wynebu heriau 
gwleidyddol yn ogystal ag economaidd gydag 
etholiad cenedlaethol ar y gorwel, costau 
byw yn dal i fod yn bryder sylweddol ac er 
ei bod yn debygol bod y gyfradd sylfaenol 
wedi cyrraedd ei huchafbwynt ar 5.25%, y 
disgwyl yw y bydd cyfraddau’n aros ar lefelau 
uchel drwy gydol 2024, yn uwch o lawer na’r 
cyfraddau llog isel yr ydym wedi’u gweld yn 
ystod y degawd diwethaf. Er gwaethaf maint 
llog net mwyaf erioed eleni, bydd y duedd 
bresennol yn y farchnad o brisio cynilion yn 
uchel, neu’n uwch, na chyfraddau morgais 
delfrydol, ynghyd â chwyddiant uchel parhaus, 
yn lleihau’r ffigur hwn. Fodd bynnag, trwy 
gadw at ein strategaeth i gefnogi prynwyr tro 
cyntaf a chynilwyr rheolaidd mewn amodau 
economaidd ansefydlog, trwy barhau i fod 
yn wyliadwrus, a buddsoddi mewn datblygu 
cadernid, rydym yn parhau i fod yn fusnes sicr 
a diogel, sy’n gallu cyflawni gwerth am arian 
i’n Haelodau, ein cydweithwyr a’n cymunedau.

Rwy’n hyderus, y byddwn, gyda’n gilydd, 
yn parhau i lywio’r heriau ac yn achub ar 
y cyfleoedd cyffrous sydd o’n blaenau, a 
gobeithio y byddwch yn mwynhau darllen 
mwy am ein gweithgareddau a’n cyflawniadau 
yn yr Adroddiad Blynyddol a’r Cyfrifon llawn.

 
Julie-Ann Haines 
Prif Swyddog Gweithredol 
19 Chwefror 2024

Ein Heffaith 
Mae ein gweledigaeth gadarnhaol ar gyfer 
cymdeithas, yr economi, a’r amgylchedd 
wedi’i hymgorffori yn ein cyfeiriad strategol 
ac wedi’i hategu gan ein haddewid i rannu 
hyd at 3% o elw cyn treth ar weithgareddau 
effaith gymdeithasol. Rydym yn cydnabod 
bod hadau llwyddiant yfory yn cael eu hau 
wrth ddatblygu amgylcheddau cefnogol 
heddiw, felly rydym yn buddsoddi mewn 
potensial unigol ac wedi cefnogi dros 50,000 
o bobl ifanc eleni drwy bartneriaethau 
a gweithgareddau amrywiol. Rydym 
hefyd wedi ymrwymo i adeiladu cryfder a 
chadernid cyfunol y cymunedau rydym yn eu 
gwasanaethu.

Eleni, daethpwyd ag arbenigwyr pwnc at ei 
gilydd o bob rhan o’r busnes i weithio fel 
un tîm Effaith, gan gyflawni yn erbyn pedair 
thema allweddol: Cenedlaethau’r Dyfodol, 
Cynhwysiant Bwriadol, Cymunedau Hyperleol, 
a Chynaliadwyedd Bwriadol, ac i ganolbwyntio 
ar helpu’r busnes i greu effaith enfawr.

Cenedlaethau’r Dyfodol 
Ym mis Rhagfyr 2023, aeth swm y cyllid rydym 
wedi’i ddarparu i 97 o grwpiau ieuenctid 
a chymunedol ledled Cymru dros y ddwy 
flynedd ddiwethaf y tu hwnt i £1miliwn. Mae 
ein Cronfa Cenedlaethau’r Dyfodol (CCD) yn 
esiampl o obaith a chefnogaeth yng Nghymru, 
gan ddarparu grantiau ar gyfer prosiectau sydd 
â’r nod o gyrraedd, grymuso a galluogi mwy 
o bobl ifanc i lunio eu dyfodol. Mae’r gronfa 
wedi’i dylanwadu gan egwyddorion sy’n cyd-
fynd â Deddf Llesiant Cenedlaethau’r Dyfodol 
(Cymru), ar draws tri chanlyniad strategol: 
Cymru lewyrchus, Cymru sy’n fwy cyfartal, 

a Chymru o gymunedau cydlynus. Drwy 
gefnogi prosiectau i annog byw’n gynaliadwy 
a stiwardiaeth amgylcheddol, rydym yn 
buddsoddi yn iechyd hirdymor cymunedau 
ac yn hyrwyddo camau gweithredu er mwyn 
helpu i fynd i’r afael ag effeithiau newid 
hinsawdd.

Mae ymweliadau gan gydweithwyr a 
rhyngweithio â’r grwpiau hyn yn bwysig i 
werth parhaus ein cyllid – nid yn unig o ran y 
dyfarniadau ariannol, ond hefyd wrth helpu 
cydweithwyr i ddatblygu ymwybyddiaeth 
o’r problemau y mae angen eu datrys yn 
eu hardaloedd lleol a deall sut y gallant 
weithio gyda’r grwpiau hyn i’w helpu i dyfu a 
chyrraedd mwy o bobl ifanc.

Addysg Ariannol  
Mae ein rhaglenni ysgolion cynradd wedi 
cynnwys darparu adnoddau addysgu addysg 
ariannol wyneb yn wyneb ac ar-lein: Hwb 
Athrawon Cuddfan Dylan, noddi’r Fenter Ifanc 
Fiver Challenge ac Xplore, gan helpu 6,000 
o ddisgyblion gyda gweithdai sgiliau arian. 
Gwnaethom barhau i ymgysylltu â Rhaglen 
Partneriaid Gwerthfawr Gyrfa Cymru, gan 
gefnogi Ffeiriau Gyrfaoedd rhanbarthol a 
gweithio gyda 12 o ysgolion partner allweddol 
sy’n cyd-fynd â’n clystyrau busnes. Buom 
hefyd yn gweithio gyda Sefydliad Bancio a 
Chyllid Llundain, gan alluogi 2,268 o fyfyrwyr 
eraill i ennill cymwysterau addysg ariannol 
cydnabyddedig yn 2023.

Gwnaethom gefnogi Rhaglen Graddedigion 
Menter / Prifddinas-Ranbarth Caerdydd, ac 
rydym yn parhau i chwarae rhan yn MAPS 
Cymru/Fforwm Addysg Ariannol Llywodraeth 

Cymru sy’n ariannu chwe lle ar Academi 
Arwain Comisiynydd Cenedlaethau’r Dyfodol.

Rydym hefyd yn aelod o FinTech Cymru ac 
mae gennym lais ar ei banel cynghori. Rydym 
yn cefnogi ei weledigaeth i wneud Cymru y 
lle i gychwyn, ehangu a chyflymu busnesau 
FinTech arloesol.

Gyda rhai o’n partneriaethau’n dod i ben 
yn naturiol, rydym yn awyddus i archwilio 
cydweithrediadau newydd i’n galluogi 
i ddyfnhau ein cefnogaeth gymunedol. 
Rydym yn dal i weld canlyniadau hirdymor y 
pandemig ac mae hyn, ynghyd â’r argyfwng 
costau byw presennol, yn golygu bod effaith 
ddofn anghymesur a pharhaus ar fywydau 
a dyfodol llawer o bobl ifanc. Felly, rydym 
ar genhadaeth i sicrhau eu bod yn datblygu 
sgiliau digidol, gweithle a bywyd ehangach, 
ochr yn ochr ag addysg ariannol, i wella 
mynediad at gyfleoedd cyflogaeth ehangach 
a chyflawni mwy o symudedd cymdeithasol.

Partneriaethau elusennol a gwirfoddoli 
Dros y ddwy flynedd ddiwethaf, rydym wedi 
codi dros £500,000 i’n helusennau partner, 
hosbisau plant Tŷ Hafan a Tŷ Gobaith, ac yn 
ystod y cyfnod hwn mae ein cydweithwyr 
wedi gwirfoddoli’n ddiflino i gefnogi 
digwyddiadau, i feithrin cysylltiadau a chodi 
arian tra bod ein cynlluniau arian cyfatebol 
wedi dyblu cyfraniadau, gan gynyddu 
cyrhaeddiad ac effaith ein hymdrechion 
elusennol.

Cynhwysiant Bwriadol 
Gan hyrwyddo amrywiaeth, cynhwysiant 
a llesiant, daethom yn brif noddwr Pride 
Cymru a Hanner Marathon Caerdydd, dau o’r 
digwyddiadau amlycaf yng nghalendr Cymru. 
Mae Pride Cymru wedi ymrwymo i ymgyrchu 
dros gydraddoldeb a derbyn amrywiaeth ac 
i greu cyfleoedd i bobl LHDT+ ledled Cymru 
gysylltu â’i gilydd a chefnogi ei gilydd. Daeth y 
digwyddiad ym mis Mehefin â chydweithwyr, 
ffrindiau, a theuluoedd at ei gilydd mewn 
dathliad lliwgar a llawen yng nghanol 
Caerdydd.

Roedd y naws dathlu yn parhau wrth i ni 
noddi Hanner Marathon Caerdydd, sydd wedi 
tyfu i fod yn un o hanner marathonau mwyaf 
ac uchaf ei fri yn Ewrop, a dyma ddigwyddiad 
cyfranogi torfol a chodi arian aml-elusennol 
mwyaf Cymru. Gwnaethom greu ‘Cylchfan 
Enfys’, sef man perfformio unigryw a diogel a 
pharth hwyl i wylwyr a chynghreiriaid LHDTC+. 
Bu grŵp mawr o gydweithwyr Principality yn 
cymryd rhan yn y ras i godi arian ar gyfer ein 
partneriaid elusennol ac achosion a oedd 
yn agos at eu calonnau, gyda chefnogaeth 
ffrindiau a theuluoedd a llu o wirfoddolwyr 
ar hyd y ffordd. Rydym wrth ein bodd bod 
y nawdd hwn wedi cryfhau cysylltiadau 
personol yn ogystal â chysylltiadau busnes 
â’r cymunedau ehangach rydym yn eu 
gwasanaethu, ac rydym yn falch o gyhoeddi 
ein bod yn parhau â’r partneriaethau hyn yn 
2024.

Fel rhan o’r nawdd, ac ar y cyd â Run 4 Wales, 
gwnaethom hefyd greu ymgyrch ‘Arferion 
Iach’ er mwyn helpu pobl i fabwysiadu 
arferion iach yn ariannol, yn ogystal â 
chorfforol a meddyliol, i adeiladu gwytnwch 
yn yr hinsawdd ariannol heriol sydd ohoni. 
Crëwyd diddordeb yn y cyfryngau wrth i 
bobl sy’n gobeithio prynu am y tro cyntaf 
gael cyfle i ennill blaendal cartref cyntaf, a’r 
enillydd lwcus yn cael £24,207 (10% o bris 
cyfartalog tŷ yng Nghymru ar hyn o bryd – 
Mynegai Prisiau Tai Mehefin 2023) gan ei 
helpu i gymryd y camau cyffrous cyntaf hynny 
tuag at fod yn berchen ar ei gartref ei hun.

Arddangos cyflawniadau amrywiaeth a 
chynhwysiant 
Gan atgyfnerthu ein cred bod gweithlu 
amrywiol yn weithlu cryfach, rydym yn falch 
o fod wedi cael safle yn y 50 Cwmni Gorau 
ledled y DU ddwywaith o ran amrywiaeth a 
chynhwysiant gan Inclusive Companies a’r 
National Centre for Diversity. Yn ogystal â 
chydnabod ein hymrwymiad busnes cyfan i 
gynhwysiant, roedd y gwobrau hyn hefyd yn 
adlewyrchu llwyddiant ein rhwydweithiau a 
arweinir gan gydweithwyr, sy’n fannau diogel 
lle mae lleisiau a safbwyntiau amrywiol yn 
cael eu gwerthfawrogi a’u cefnogi.

Cynaliadwyedd Bwriadol 
O gynaliadwyedd fel strategaeth ar wahân, i 
gynaliadwyedd fel lens yr ydym yn gweld ein 
holl weithgarwch drwyddi, ein cenhadaeth 
yw dod yn garbon sero net ar draws ein 
gweithrediadau, gan hefyd ysbrydoli a 
chefnogi ein cwsmeriaid, ein cydweithwyr a’n 
cymunedau i weithredu. Rydym yn parhau i 
weithredu’n bendant i gyrraedd ein targed o 
ddod yn sero net yng Nghwmpas 1 a 2 erbyn 
2030, a sero net yng Nghwmpas 3 erbyn 
2040. Yn ogystal, mae 90% o’r datblygiadau 
cartrefi newydd rydym yn eu hariannu drwy 
weithgarwch Masnachol wedi’u graddio â 
gradd B neu well ar gyfer effeithlonrwydd ynni 
ac rydym yn parhau i ddod o hyd i ffyrdd o 
gefnogi cwsmeriaid i wneud gwelliannau ynni 
i’w cartrefi.

Cysylltu effaith gymdeithasol â pherfformiad 
busnes 
Mae cymdeithas yn newid ac mae angen i 
ni newid gyda hi. Fel cwmni cydfuddiannol, 
rydym yn parhau i fod yn ymrwymedig 
i chwarae ein rhan wrth fynd i’r afael â 
heriau lleol a chenedlaethol, gan ddeall 
bod ein llwyddiant busnes parhaus yn 
annatod gysylltiedig â ffyniant y cymunedau 
a wasanaethwn. Drwy alinio ein nodau 
effaith gymdeithasol ag amcanion busnes, 
rydym wedi meithrin amgylchedd lle mae 
cydweithwyr yn teimlo’n bod cysylltiad 
rhyngddynt ac yn llawn cymhelliant, gan 

weithio’n fwy pwrpasol i ysgogi arloesedd 
cymdeithasol. Bydd dull â mwy o ffocws 
a chydweithredu â phartneriaid newydd 
yn parhau i feithrin gwybodaeth a sgiliau, 
ymestyn cyrhaeddiad, a chreu effaith 
enfawr i gyflawni ein gweledigaeth ar gyfer 
cymdeithas.

Rydym eisiau i bobl yng Nghymru ffynnu 
– byw mewn Cartrefi Gwell a chael 
Dyfodol Diogel o ganlyniad i fod yn rhan o 
Gymdeithas Decach.

Mae’r Crynodeb o’r Datganiad Ariannol hwn yn grynodeb o’r wybodaeth yn y Cyfrifon 
Blynyddol sydd wedi’u harchwilio, Adroddiad y Cyfarwyddwyr, a’r Datganiad Busnes 

Blynyddol, a bydd y cyfan ar gael i Aelodau ac adneuwyr am ddim ar gais ym mhob un o 
swyddfeydd Cymdeithas Adeiladu Principality ac ar y rhyngrwyd yn www.principality.co.uk 

erbyn 5 Ebrill 2024.

Sally Jones-Evans 
Cadeirydd

Julie-Ann Haines                                
Prif Swyddog Gweithredol

Iain Mansfield 
Prif Swyddog Cyllid

Crynodeb o Adroddiad y Cyfarwyddwyr
Mae’r Crynodeb o Adroddiad y Cyfarwyddwyr yn cynnwys uchafbwyntiau 2023, Adolygiad o’r 

Flwyddyn gan y Cadeirydd, ac Adolygiad o’r Flwyddyn gan y Prif Weithredwr.

Cymeradwywyd gan Fwrdd y Cyfarwyddwyr ar 19 Chwefror 2024 a llofnodwyd ar ei ran gan:

Datganiad incwm cyfunol

2023 
£m

2022 
£m

Incwm llog net 181.3 153.9

Incwm comisiwn a ffioedd net 0.8 1.7

Incwm a thaliadau eraill 1.5 3.1

Enillion gwerth teg - 5.8

Treuliau gweithredu (116.3) (98.9)

Lleihad mewn gwerth asedau sefydlog (3.3) (1.3)

Darpariaethau lleihad mewn gwerth (3.5) (14.8)

Darpariaethau eraill (0.2) (0.2)

Elw ar gyfer y flwyddyn cyn treth 60.3 49.3

Treth (13.9) (11.6)

Elw ar gyfer y flwyddyn 46.4 37.7

Crynodeb o’r Datganiad Ariannol 
ar gyfer y flwyddyn a ddaeth

i ben ar 31 Rhagfyr 2023

Cysoni elw statudol ag elw sylfaenol

2023 
£m

2022 
£m

Elw statudol cyn treth 60.3 49.3

Wedi’i addasu ar gyfer:

Enillion o ddeilliadau a chyfrifyddu rhagfantoli - (5.8)

Elw sylfaenol 60.3 43.5

Mantolen gyfunol

2023 
£m

2022 
£m

Asedau:

Asedau hylifol a balansau gyda sefydliadau credyd eraill 2,021.8 2,004.2

Benthyciadau a blaensymiau i gwsmeriaid 10,115.6 8,795.0

Asedau sefydlog ac asedau eraill 389.2 458.1

Cyfanswm yr asedau 12,526.6 11,257.3

Rhwymedigaethau:

Cyfranddaliadau 9,084.6 8,113.6

Benthyciadau 2,575.1 2,361.2

Rhwymedigaethau eraill 149.3 102.8

Rhwymedigaethau budd-dal ymddeol 0.6 0.9

Cronfeydd wrth gefn 717.0 678.8

Cyfanswm ecwiti a rhwymedigaethau 12,526.6 11,257.3

 

Diben y mesur elw sylfaenol yw adlewyrchu barn y rheolwyr am berfformiad gwaelodol y 
grŵp, a gyflwynir i gynorthwyo’r gallu i gymharu ar draws cyfnodau adrodd drwy addasu ar 
gyfer eitemau sy’n effeithio ar fesurau statudol ond yr ystyrir eu bod naill ai’n achlysurol 
neu’n afreolus eu natur. Mae hyn yn cyd-fynd â mesurau a ddefnyddir gan reolwyr i fonitro 
perfformiad y busnes a llywio penderfyniadau ynghylch taliadau amrywiol.

Crynodeb o gymarebau ariannol allweddol

Ar 31 Rhagfyr:
2023 

%
2022 

%

Cymhareb cyfalaf Ecwiti Cyffredin Haen 1
Mae’r gymhareb yn cynrychioli’r berthynas rhwng y ffurf gryfaf o gyfalaf (yn 
bennaf elw cronedig sydd wedi cronni dros amser) ac asedau, wedi’u pwysoli 
gan lefel y risg sydd ganddynt. Ei ddiben yw sicrhau ein bod yn gallu amsugno 
colledion annisgwyl.

21.8 26.5

Asedau hylifol fel canran o gyfranddaliadau a benthyciadau
Mae’r gymhareb hon yn mesur ein gallu i fodloni ceisiadau am godi 
cynilion, i wneud benthyciadau morgais newydd i fenthycwyr ac i ariannu 
gweithgareddau busnes cyffredinol.

17.3 20.5

Elw ar gyfer y flwyddyn fel canran o gyfanswm yr asedau
Mae’r gymhareb hon yn mesur yr elw a wnaed yn y flwyddyn o’i gymharu â 
swm cyfartalog yr asedau a ddelir.

0.39 0.34

Treuliau rheoli fel canran o gyfanswm yr asedau cymedrig
Costau rheoli yw costau rhedeg y Gymdeithas. Mae’r gymhareb hon yn mesur 
pa mor effeithlon yr ydym, gyda nifer is yn dangos mwy o effeithlonrwydd.

0.99 0.90

Cyfalaf Gros fel canran o gyfranddaliadau a benthyciadau
Mae’r gymhareb yn mesur faint o gyfalaf sydd gennym i ddiogelu ein 
Haelodau a chredydwyr eraill rhag digwyddiadau annisgwyl.

6.2 6.9

Rydym wedi archwilio’r Crynodeb o 
Ddatganiad Ariannol Cymdeithas Adeiladu 
Principality ar gyfer y flwyddyn a ddaeth i ben 
ar 31 Rhagfyr 2023 sy’n cynnwys canlyniadau’r 
flwyddyn, y sefyllfa ariannol ar ddiwedd y 
flwyddyn, a chrynodeb o’r cymarebau ariannol 
allweddol ynghyd â Chrynodeb o Adroddiad y 
Cyfarwyddwyr.

Priod gyfrifoldebau’r Cyfarwyddwyr a’r 
archwilwyr 
Y Cyfarwyddwyr sy’n gyfrifol am baratoi’r 
Crynodeb o’r Datganiad Ariannol, yn unol â 
chyfraith berthnasol y Deyrnas Unedig.

Ein cyfrifoldeb ni yw adrodd i chi ein barn 
ar gysondeb y Crynodeb o’r Datganiad 
Ariannol â’r Cyfrifon Blynyddol llawn, y 
Datganiad Busnes Blynyddol, ac Adroddiad y 
Cyfarwyddwyr a’i gydymffurfiaeth â gofynion 
perthnasol Adran 76 o Ddeddf Cymdeithasau 
Adeiladu 1986 a’r rheoliadau a wnaed oddi 
tano.

Sail y farn 
Roedd ein harchwiliad yn cynnwys cytuno 
ar y balansau yn y Crynodeb o’r Datganiad 
Ariannol i’r Cyfrifon Blynyddol llawn, y 
Datganiad Busnes Blynyddol, ac Adroddiad y 
Cyfarwyddwyr. Mae ein hadroddiad ar Gyfrifon 
Blynyddol llawn y Grŵp a’r Gymdeithas yn 
disgrifio sail ein barn archwilio ar y Cyfrifon 
Blynyddol llawn hynny.

Barn 
Yn ein barn ni, mae’r Crynodeb o’r Datganiad 
Ariannol yn gyson â’r Cyfrifon Blynyddol 
llawn, y Datganiad Busnes Blynyddol, ac 
Adroddiad Cyfarwyddwyr Cymdeithas Adeiladu 
Principality ar gyfer y flwyddyn a ddaeth i ben 
31 Rhagfyr 2023 ac yn cydymffurfio â gofynion 
cymwys Adran 76 o Ddeddf Cymdeithasau 
Adeiladu 1986 a rheoliadau a wnaed o dan y 
Ddeddf honno.

Defnyddio ein hadroddiad 
Cyflwynir yr adroddiad hwn i Aelodau’r 
Gymdeithas yn unig, fel corff, yn unol ag Adran 
76(5) o Ddeddf Cymdeithasau Adeiladu 1986. 
Mae ein gwaith wedi’i wneud er mwyn i ni allu 
datgan i Aelodau’r Gymdeithas y materion 
hynny y mae’n ofynnol i ni eu datgan iddynt 
mewn adroddiad archwilydd ac nid at unrhyw 
ddiben arall. Hyd eithaf y graddau a ganiateir 
gan y gyfraith, nid ydym yn derbyn nac yn 
cymryd cyfrifoldeb i unrhyw un ac eithrio’r 
Gymdeithas ac Aelodau’r Gymdeithas fel corff, 
am ein gwaith archwilio, am yr adroddiad hwn, 
am ein hadroddiad archwilio, nac am y farn a 
luniwyd gennym.

 
Deloitte LLP 
Archwilydd Statudol 
Caerdydd, Y Deyrnas Unedig 
19 Chwefror 2024

Datganiad yr Archwilwyr 
Annibynnol i Aelodau ac Adneuwyr 
Cymdeithas Adeiladu Principality

Datganiad Blynyddol gan Gadeirydd y Pwyllgor Cydnabyddiaeth Ariannol 
Mae’n bleser gennym rannu crynodeb o Adroddiad Cydnabyddiaeth Ariannol y Cyfarwyddwr 
ar gyfer y flwyddyn a ddaeth i ben ar 31 Rhagfyr 2023. Gallwch weld yr adroddiad llawn, a 
fydd ar gael ar-lein yn principality.co.uk/about-us/your-principality/financial-reports o 5 
Ebrill 2024.

18 Adeiladu eich dyfodol

Polisi Cydnabyddiaeth Ariannol y Cyfarwyddwyr Gweithredol 
Mae’r tabl canlynol yn nodi’r elfennau allweddol o gydnabyddiaeth ariannol i Gyfarwyddwyr 
Gweithredol.

Elfen Cyflog sylfaenol

Cysylltiad â’r 
strategaeth

Denu a chadw Swyddogion Gweithredol sydd â galluoedd, sgiliau a 
phrofiad priodol i gyflawni diben a strategaeth y sefydliad. 

Gweithredu
Mae’r Pwyllgor yn cynnal adolygiad o gyflogau sylfaenol y Cyfarwyddwyr 
Gweithredol bob blwyddyn ariannol, gan gymryd i ystyriaeth ffactorau 
megis perfformiad unigol a busnes, amodau’r farchnad, a lefel y cynnydd 
cyflog a gymhwysir i gydweithwyr eraill ar draws y Gymdeithas.

Gwerth uchaf posibl Denu a chadw Swyddogion Gweithredol sydd â galluoedd, sgiliau a 
phrofiad priodol i gyflawni diben a strategaeth y sefydliad.

Amodau perfformiad 
ac asesu

Mae’r Pwyllgor yn cynnal adolygiad o gyflogau sylfaenol y Cyfarwyddwyr 
Gweithredol bob blwyddyn ariannol, gan gymryd i ystyriaeth ffactorau 
megis perfformiad unigol a busnes, amodau’r farchnad, a lefel y cynnydd 
cyflog a gymhwysir i gydweithwyr eraill ar draws y Gymdeithas.

Adroddiad ar Gydnabyddiaeth 
Ariannol y Cyfarwyddwyr a’r Polisi 

Cydnabyddiaeth Ariannol

Elfen Tâl amrywiol – Dyfarniad Gwobrwyo Rhagoriaeth

Cysylltiad â’r 
strategaeth

Cefnogi atyniad, cymhelliant, ymgysylltiad a chadw ein cydweithwyr.

Dewisir amodau perfformiad i ddangos ymrwymiad cryf i’n cwsmeriaid, gan 
gydnabod pwysigrwydd cyrraedd ein targedau elw i gadw ein busnes yn 
ddiogel.

Caiff targedau eu hadolygu a’u gosod bob blwyddyn gan y Pwyllgor 
Cydnabyddiaeth Ariannol, gan ystyried nifer o ffactorau a all gynnwys 
strategaeth y Gymdeithas, blaenoriaethau tymor byr, ac amgylchedd y 
farchnad.

Gweithredu Mae pob cydweithiwr yn y Gymdeithas yn gymwys, gan gynnwys y Prif 
Swyddog Risg a’r Prif Archwilydd Mewnol, sydd wedi’u hychwanegu fel 
cyflogeion cymwys o 2023.

Mae gofynion cychwynnol o safbwynt porth ar gyfer y dyfarniad sy’n 
cynnwys amodau cyfalaf a hylifedd, targedau ariannol, perfformiad unigol 
ac absenoldeb unrhyw achos o dorri rheoleiddiadau perthnasol. Bob 
blwyddyn nodir nifer o fesurau busnes allweddol a chymeradwyir 
perfformiad trothwy, targed ac ymestyn gan y Pwyllgor Cydnabyddiaeth 
Ariannol.

Gall y Pwyllgor Cydnabyddiaeth Ariannol gymhwyso darpariaethau malus 
ac adfachu i ddyfarniad a wneir i Swyddog Gweithredol, Uwch-arweinydd 
a’r rhai sy’n cymryd risg materol os canfyddir na ddylid talu’r dyfarniad. 
Amlinellir darpariaethau malus ac adfachu yn ein rheolau cynllun tâl 
amrywiol. Yn amodol ar gymeradwyaeth, gwneir taliad ym mis Mawrth ar 
ôl diwedd y flwyddyn ariannol. Ni fydd y taliad yn cael ei ohirio’n rhannol.

Bydd gan gydweithwyr sy’n ymuno â’r cynllun hanner ffordd drwy flwyddyn 
y cynllun hawl i gael dyfarniad pro rata yn seiliedig ar y misoedd llawn a 
weithiwyd.

Gwerth uchaf posibl Taliadau posibl i Gyfarwyddwyr Gweithredol:

• Dim ar gyfer perfformiad trothwy.

• 6% o gyflog ar gyfer cyrraedd y targed.

• 12% o’r cyflog am gyrraedd targedau ymestynnol iawn.

Amodau perfformiad 
ac asesu

Bob blwyddyn, yng nghanol y flwyddyn ac ar ddiwedd y flwyddyn, mae 
mesurau’r cynllun tâl amrywiol yn cael eu hasesu gan y Pwyllgor 
Cydnabyddiaeth Ariannol i asesu pyrth y cynllun a pherfformiad y mesurau 
mewn perthynas â thâl amrywiol a chyfrifo taliad.

Elfen Tâl amrywiol – Dyfarniad Arwain Rhagoriaeth (DARh)

Cysylltiad â’r 
strategaeth

Yn canolbwyntio ar fesurau strategol a menter gyfan sy’n edrych ar berfformiad 
ac arweinyddiaeth y Gymdeithas yn y tymor hwy. Yn ysgogi perchnogaeth ar y 
cyd o amcanion.

Dewisir amodau perfformiad i ganolbwyntio ar fesurau strategol a menter gyfan 
sy’n edrych ar berfformiad ac arweinyddiaeth y Gymdeithas yn y tymor hwy.

Caiff targedau eu hadolygu a’u gosod bob blwyddyn gan y Pwyllgor 
Cydnabyddiaeth Ariannol, gan ystyried nifer o ffactorau a all gynnwys 
strategaeth y Gymdeithas, blaenoriaethau tymor byr, ac amgylchedd y farchnad.

Gweithredu Mae’r DARh yn gynllun cymhelliant blynyddol ar gyfer Swyddogion Gweithredol 
ac Uwch Arweinwyr (gan gynnwys y Prif Swyddog Risg a’r Prif Archwilydd 
Mewnol, sydd wedi’u hychwanegu fel cyfranogwyr cymwys o 2023), gydag elfen 
o daliad gohiriedig.

Mae gofynion cychwynnol o safbwynt porth ar gyfer y dyfarniad sy’n cynnwys 
amodau cyfalaf a hylifedd, targedau ariannol, perfformiad unigol ac absenoldeb 
unrhyw achos o dorri rheoleiddiadau perthnasol.

Bob blwyddyn nodir nifer o fesurau busnes allweddol a chymeradwyir 
perfformiad trothwy, targed ac ymestyn gan y Pwyllgor Cydnabyddiaeth 
Ariannol.

Gall y Pwyllgor Cydnabyddiaeth Ariannol gymhwyso darpariaethau malus ac 
adfachu i ddyfarniad a wneir i Swyddog Gweithredol, Uwch-arweinydd a’r rhai 
sy’n cymryd risg materol os canfyddir na ddylid talu’r dyfarniad. Amlinellir 
darpariaethau malus ac adfachu yn ein rheolau cynllun tâl amrywiol.

Yn amodol ar gymeradwyaeth, telir cyfran o’r dyfarniad yn y mis Mawrth yn dilyn 
blwyddyn y cynllun, ac yn flynyddol wedi hynny fel y nodir yn y tabl gohirio yn 
yr Adroddiad Cydnabyddiaeth Ariannol.

Bydd gan gydweithwyr sy’n ymuno â’r cynllun hanner ffordd drwy flwyddyn y 
cynllun hawl i gael dyfarniad pro rata yn seiliedig ar y misoedd llawn a 
weithiwyd.

Gwerth uchaf 
posibl Taliadau posibl i Gyfarwyddwyr Gweithredol:

• Dim ar gyfer perfformiad trothwy.

• 19% o gyflog ar gyfer cyrraedd y targed.

• 38% o’r cyflog am gyrraedd targedau ymestynnol iawn.

• Taliadau posibl i Uwch-arweinwyr:

• Dim ar gyfer perfformiad trothwy.

• 9% o gyflog ar gyfer cyrraedd y targed.

• 18% o’r cyflog am gyrraedd targedau ymestynnol iawn.

Amodau 
perfformiad ac 
asesu

Bob blwyddyn, yng nghanol y flwyddyn ac ar ddiwedd y flwyddyn, mae 
mesurau’r cynllun tâl amrywiol yn cael eu hasesu gan y Pwyllgor 
Cydnabyddiaeth Ariannol i werthuso pyrth y cynllun a pherfformiad y mesurau 
mewn perthynas â thâl amrywiol a chyfrifo taliad.

Elfen Pensiwn

Cysylltiad â’r 
strategaeth

Denu a chadw Swyddogion Gweithredol sydd â galluoedd, sgiliau a 
phrofiad priodol i gyflawni diben a strategaeth y sefydliad.

Gweithredu Mae’r Gymdeithas yn gweithredu un cynllun pensiwn cyfraniadau 
diffiniedig ac mae pob cydweithiwr yn cael cyfle i gyfrannu ato.

Mae gan Swyddogion Gweithredol neu Gyfarwyddwyr Gweithredol sydd 
newydd eu penodi hawl i gael cyfraniad pensiwn sy’n cyd-fynd â 
chyfraniad y gweithlu, sef 8% o’r cyflog sylfaenol ar hyn o bryd.

Yn ystod 2022 a 2023 roedd un Pwyllgor Gwaith â threfniant etifeddol a 
oedd â’r hawl i gael cyfraniad pensiwn o 15% o’r cyflog sylfaenol. Gwnaeth 
yr unigolyn hwn ymddeol yn 2023.

Gwerth uchaf posibl Cyfraniad pensiwn o 8% o’r cyflog sylfaenol neu lwfans arian parod 
cyfatebol.

Bydd hyn yn cynyddu i 9% yn 2024 ar gyfer yr holl gydweithwyr.

Amodau perfformiad 
ac asesu Amherthnasol

Elfen Buddion

Cysylltiad â’r 
strategaeth Denu a chadw Swyddogion Gweithredol sydd â galluoedd, sgiliau a 

phrofiad priodol i gyflawni diben a strategaeth y sefydliad.

Gweithredu • Yn cynnwys yswiriant meddygol preifat i’r teulu, yswiriant salwch critigol, 
yswiriant bywyd a gwiriadau iechyd blynyddol.

• Mae gan benodiadau newydd hawl i’r buddion uchod.

• Mae gan rai Cyfarwyddwyr Gweithredol hawl i lwfans car etifeddol (mae 
hwn wedi’i ddileu’n raddol ar gyfer penodiadau newydd ers 2020). Yn 
ystod 2023 dim ond un unigolyn gafodd lwfans car. Gwnaeth yr unigolyn 
hwn ymddeol yn 2023.

Gwerth uchaf posibl
Nid oes uchafswm lefel; fodd bynnag, mae’r gwerth cyffredinol yn cael ei 
bennu gan natur y budd a gynigir a all newid bob blwyddyn.

Amodau perfformiad 
ac asesu

Mae gan Gyfarwyddwyr Gweithredol hawl i yswiriant meddygol i’r teulu 
wedi’i ariannu’n llawn. Mae gan bob cydweithiwr arall hawl i yswiriant 
meddygol preifat personol ar ôl blwyddyn o wasanaeth. Mae gwiriadau 
iechyd ar gael i Gyfarwyddwyr Gweithredol yn unig.

Darluniau senario perfformiad  
Mae’r graff isod yn dangos y gydnabyddiaeth ariannol y gallai pob un o’r Cyfarwyddwyr 
Gweithredol ei ennill ar gyfer 2024 yn unol â’n Polisi Cydnabyddiaeth Ariannol fel isafswm, 
yn unol â’r targed ac fel uchafswm. Cyfrifir y rhain gan ddefnyddio cyflogau Cyfarwyddwyr 
Gweithredol ym mis Chwefror 2024.

Mae ffigurau tâl sefydlog yn cynnwys cyflog, pensiwn a buddion trethadwy. Dangosir 
canrannau’r tâl amrywiol fel cyfran o gyfanswm tâl sefydlog. Cyfrifir tâl amrywiol 
gwirioneddol gan ddefnyddio cyflog sylfaenol.

Isafswm

100% 100%81% 81%

19%

19%

31%

31%

£759

£544£641

£459£522
£374

69% 69%

Isafswm
Prif Swyddog Gweithredol

Tâl sefydlog - Cyflog sylfaenol, pensiwn a buddion trethadwy

Tâl amrywiol - Dyfarniadau DARh a DGRh

Prif Swyddog Cyllid
£000s - £000au £000s - £000au

Targed TargedUchafswm Uchafswm

Elfen Ffioedd

Cysylltiad â’r 
strategaeth

Mae ffioedd penodol i bob Cyfarwyddwr Anweithredol gyda ffioedd 
ychwanegol am gadeirio unrhyw Bwyllgorau i adlewyrchu lefel ychwanegol 
y cyfrifoldeb.

Gweithredu a gohirio Mae pob Cyfarwyddwr Anweithredol yn derbyn ffi sylfaenol sy’n safonol i 
bob Cyfarwyddwr Anweithredol, ar wahân i’r Cadeirydd sy’n derbyn ffi uwch 
i adlewyrchu’r lefel ychwanegol o gyfrifoldeb.

Yna telir Ffi Cyfarwyddwyr ychwanegol i’r Cyfarwyddwyr Anweithredol sy’n 
gweithredu fel Cadeiryddion y gwahanol Bwyllgorau.

Gwerth uchaf posibl
Nid oes cyfle am uchafswm ffi.

Polisi Cydnabyddiaeth Ariannol Cyfarwyddwyr Anweithredol 
Mae’r tabl isod yn nodi’r unig elfen o gydnabyddiaeth ariannol Cyfarwyddwyr Anweithredol a 
sut mae’n gweithredu.

Yr elfennau a nodir uchod yw’r unig elfennau o gydnabyddiaeth ariannol a delir i 
Gyfarwyddwyr Anweithredol. Nid yw Cyfarwyddwyr Anweithredol yn gymwys i gymryd rhan 
mewn unrhyw fath o gynllun tâl amrywiol ac nid ydynt yn cael pensiynau na buddion eraill. 
Caiff costau teithio a chynhaliaeth eu had-dalu.

Y polisi wrth osod ffioedd ar gyfer penodi Cyfarwyddwyr Anweithredol newydd yw 
gweithredu’r un polisi ag sy’n berthnasol i Gyfarwyddwyr Anweithredol presennol.

Cydnabyddiaeth Ariannol y Cyfarwyddwyr Gweithredol 
Mae’r graff isod yn rhoi crynodeb o un ffigur cyfanswm o gydnabyddiaeth ariannol ar 
gyfer Cyfarwyddwyr Gweithredol ar gyfer blwyddyn ariannol 2023. Gweler y tabl un ffigwr 
cyfanswm o gydnabyddiaeth ariannol a nodiadau isod am ragor o wybodaeth.

Ar gyfer mis Chwefror 2023, cytunwyd y byddai cynnydd y Cyfarwyddwr Gweithredol yn cael 
ei drin yn unol â’r dull cyffredinol a gymhwysir i’r gweithlu ehangach. Gan ystyried lefelau 
cyflog y farchnad, penderfynodd y Pwyllgor ddefnyddio cynnydd yng nghyfradd y farchnad i 
gyflog sylfaenol y Prif Swyddog Gweithredol, a oedd yn cynnwys cynnydd o 5% yn unol â’r 
dull o dalu uwch arweinwyr eraill. Ni wnaed unrhyw newidiadau i fuddion Prif Swyddogion 
Gweithredol ar gyfer 2023.

Cafodd ein Prif Swyddog Cyllid gynnydd cyflog o 5% yn unol â’r cynnydd cyffredinol yn y 
gweithlu. Ni chyflawnwyd unrhyw ailstrwythuro cyflog, gan y penderfynwyd bod ei gyflog yn 
unol â data marchnad a dderbyniwyd. Rhannwyd enillion Iain Mansfield yn 2022 rhwng ei 
rôl fel Prif Swyddog Gweithredu a Phrif Swyddog Cyllid, ac roedd yn adlewyrchu cydgrynhoi 
ei fuddion gwaddol a chynnydd i’w dâl i adlewyrchu ei rôl newydd ac amodau’r farchnad. Yn 
ogystal, talwyd swm o ôl-dâl i Iain yn gynnar yn 2022 i adlewyrchu newid i’w gyflog yn 2021.

Ni chafodd Robert Michael Jones godiad cyflog gan ei fod dan rybudd ymddiswyddiad 
ar ddechrau’r flwyddyn ac ymddeolodd o’r Gymdeithas ar 30 Mehefin 2023. Felly, mae’r 
wybodaeth am dâl a gynhwysir yn yr adroddiad hwn ar gyfer Robert Michael Jones yn 
cynrychioli 6 mis o dâl o 1 Ionawr 2023 i 30 Mehefin 2023. Ni wnaed unrhyw newidiadau i 
fuddion y Prif Swyddog Risg ar gyfer 2023.

* T* Ymddeolodd y Prif Swyddog Risg o’r Gymdeithas ar 30 Mehefin 2023. Mae’r graff hwn yn 
dangos y gydnabyddiaeth ariannol wirioneddol a dalwyd i’r Prif Swyddog Risg yn 2023.

15936

29

397

314

155

100- 200 300 400 500 600

*Robert Michael Jones

Iain Mansfield

Julie-Ann Haines

28 115

Cyflog Sylfaenol £’000 Tâl Sefydlog Arall £’000 Tâl Amrywiol £’000

Unigolyn Blwyddyn
Cyflog 

sylfaenol 
£000

Buddion 
trethadwy 

£000

Pensiwn 
£000

Cyfanswm y 
tâl sefydlog 

£000

Tâl 
amrywiol 

£000

Cyfanswm      
y tâl 
£000

Prif Swyddog 
Gweithredol  
Julie-Ann 
Haines

2023 397 4 32 433 159 592

2022 360 4 29 393 108 501

Prif Swyddog 
Cyllid 
Iain Mansfield

2023 314 3 25 342 115 457

2022 269 8 31 308 78 386

Prif Swyddog 
Risg  
*Robert 
Michael Jones

2023 155 6 23 184 Amh 184

2022 266 13 40 319 Amh 319

Canlyniadau tâl amrywiol 
Mae tâl amrywiol i Gyfarwyddwyr Gweithredol yn cynnwys y DGRh a’r DARh. Manylir ar 
ganlyniadau’r ddau gynllun ar gyfer 2023 yn yr adrannau isod.

Dyfarniad Gwobrwyo Rhagoriaeth  
Bydd pob cydweithiwr cymwys, gan gynnwys Cyfarwyddwyr Gweithredol, yn cael dyfarniad 
DGRh ar gyfer 2023 o 11.25% o dâl sylfaenol.

* Gwnaeth Robert Michael Jones ymddiswyddo o’r Gymdeithas ar 30 Mehefin 2023. Mae’r gydnabyddiaeth ariannol ar gyfer 2023 a 
nodwyd yma yn cynrychioli ei dâl am y cyfnod y bu’n gyflogedig yn y flwyddyn h.y. chwe mis. Nid yw olynydd Robert Michael Jones yn 
cael ei ystyried yn Gyfarwyddwr Gweithredol ac felly, nid yw tâl y Prif Swyddog Risg newydd wedi’i gynnwys yma.

Gwybodaeth archwiliedig

Un ffigwr cyfanswm o gydnabyddiaeth ariannol y Cyfarwyddwyr Gweithredol 
Mae’r tabl isod yn rhoi crynodeb o’r un ffigwr cyfanswm o gydnabyddiaeth ariannol a 
archwiliwyd ar gyfer blwyddyn ariannol 2023 ar gyfer pob un o’r Cyfarwyddwyr Gweithredol 
a chymhariaeth â’r flwyddyn flaenorol. Mae buddion yn cynnwys yswiriant bywyd, yswiriant 
salwch critigol ac yswiriant meddygol preifat. Mae buddion trethadwy Robert Michael Jones 
hefyd yn cynnwys lwfans car gwaddol a chyfraniadau pensiwn.

1. Twf morgeisi manwerthu net yw’r twf blynyddol mewn benthyca morgeisi manwerthu, gan gynnwys cyfraddau llog effeithiol, llog mewn 
cludiant a darpariaethau benthyciadau.

Mesur 
perfformiad Pwysoliad Trothwy 

perfformiad
Targed 

perfformiad

Dyfarniad ar 
gael yn unol 

â’r targed

Canlyniad 
perfformiad

Perfformiad 
o’i gymharu 
â’r targed

Perfformiad 
Ariannol 
ManEx

30% 0.92% 0.89% 0.87% 0.88% 2.85%

Gwasanaeth 
Cwsmeriaid 
Sgôr Hyrwyddwr 
Net Maze

30% 76.0 81.0 83.0 83.9 3.60%

Mesur Strategol 
Allweddol 
Mesur Strategol 
Allweddol1

30% £415m £437m £503m £1,089m 3.60%

Ôl troed carbon 
Lleihau CO22 10% 40 tCO2e 75 tCO2e 90 tCO2e 180.55 

tCO2e 1.20%

Dyfarniad Arwain Rhagoriaeth  
Dyfernir y DARh i Swyddogion Gweithredol ac Uwch-arweinwyr yn unig. Fel yr amlinellwyd 
yn Natganiad y Cadeirydd, bydd cyfanswm dyfarniad y DARh ar gyfer 2023 rhwng 25.33% 
a 28.50% o dâl sylfaenol i Swyddogion Gweithredol. Bydd y canlyniad yn dibynnu ar 
gyflawniad unigol yn erbyn mesurau Addewidion Arweinyddiaeth.

Mae’r tabl isod yn dangos y dyfarniad ar gyfer Swyddogion Gweithredol:

Mesur perfformiad Pwysoliad
Perfformiad 

Maen 
Prawf

Perfformiad 
targed

Perfformiad 
ymestyn

Canlyniad 
perfformiad

Alldro 
perfformiad 

fel % o’r 
cyflog

Dangosyddion 
Perfformiad 
Allweddol 
Strategol (SKPI)
Gwella canlyniadau 
Cartrefi Gwell, 
Dyfodol Diogel a 
Chymdeithas 
Decach1

33.33%

5 mesur 
(allan o 10) 
ar darged 

neu’n uwch

7 mesur 
(allan o 10) 

ar neu 
uwchlaw’r 

targed

9 mesur 
(allan o 10) 

ar neu 
uwchlaw’r 

targed

Cyflawni 7 o 
bob 10 mesur 6.33%

Amcanion Menter 
Cyflawni amcanion 
menter â 
blaenoriaeth tymor 
byr2

33.33%

4 mesur 
(allan o 8) 

ar neu 
uwchlaw’r 

targed

6 mesur 
(allan o 8) 

ar neu 
uwchlaw’r 

targed

8 mesur 
(allan o 8) 
ar darged 

neu’n uwch

8 allan o 8 
mesur wedi’u 

cyflawni
12.67%

Addewidion 
arweinyddiaeth 
Asesiad unigol3

33.33% Angen 
gwelliant Cyflawni Rhagorol

Dim unigolion 
o dan y 
trothwy 

cymhwysedd

CEO - 
9.50%,  
CFO - 
6.33% 

2. Mae Lleihau Allyriadau CO2 yn fesur newydd ar gyfer 2023 ac mae’n mesur y gostyngiad yn ein hôl troed carbon.

Effaith gohirio 
Ar gyfer Cyfarwyddwyr Gweithredol, mae 60% o’r dyfarniad ar gyfer perfformiad 2023 yn 
daladwy ym mis Mawrth 2024, gyda’r 40% sy’n weddill wedi’i ohirio. Mae’r tabl isod yn 
dangos y ganran o’r DARh a delir ym mhob blwyddyn ac unrhyw daliadau sydd eto i’w 
gwneud.

Tâl amrywiol a 
gafwyd

2023 2024 2025 2026

Cyfnod perfformiad 
2023 - 60% 20% 20%

Cyfnod perfformiad 
2022

60% 20% 20% -

Cyfnod perfformiad 
2021

20% 20% - -

Er mwyn cael pob cyfran o’i ddyfarniad, rhaid i unigolyn gael ei gyflogi ar y dyddiad talu 
cyfatebol i gael ei ystyried ar gyfer taliad. Ni fydd gan bob unigolyn arall hawl i gael y gyfran 
honno o’r dyfarniad neu unrhyw gyfran sy’n ddyledus wedi hynny.

Cydnabyddiaeth Ariannol y Prif Swyddog Gweithredol dros amser 
Mae’r tabl isod yn dangos cyfanswm cydnabyddiaeth ariannol y Prif Swyddog Gweithredol ar 
gyfer y flwyddyn gyfredol a’r flwyddyn flaenorol.

Mae cyfanswm y gydnabyddiaeth ariannol yn cynnwys cyflog sylfaenol, pensiwn, buddion 
trethadwy a dyfarniadau tâl amrywiol o dan yr DGRh a’r DARh.

Mae cymhareb cyflog y Prif Swyddog Gweithredol yn rhoi cipolwg o’r gwahaniaeth cyflog 
cyffredinol sy’n bodoli rhwng y Prif Swyddog Gweithredol (y person sydd â’r cyflog uchaf yn 
y sefydliad), yn erbyn cyfanswm cydnabyddiaeth ariannol y cyflogai canolrifol, a’r rhai sy’n 
eistedd ar ganradd 25 a chanradd 75. Mae hyn yn golygu, pan fydd cyflog yr holl gydweithwyr 
wedi’i restru o’r uchaf i’r isaf, y canolrif yw’r gwerth yng nghanol y rhestr honno, ac mae’r 
canraddau’n cynrychioli safleoedd y chwartel isaf ac uchaf.

Y flwyddyn a      
ddaeth i ben

Prif Swyddog 
Gweithredol

Cyfanswm y 
gydnabyddiaeth 

ariannol             
£000

Tâl amrywiol 
gwirioneddol a 

gafwyd fel canran o’r 
cyfle uchaf posibl

2023 Julie-Ann Haines 592 80%

2022 Julie-Ann Haines 501 60%

2021 Julie-Ann Haines 508 72%

1. Bydd ein SKPIs craidd yn sbarduno pwyslais parhaus ar gyflawni ein canlyniadau Cymdeithas tymor hwy. Mae’r targedau yn seiliedig ar 
gyfanswm o 10 SKPI. Ceir rhagor o fanylion am SKPIs yn adran Adroddiad Strategol yr Adroddiad Blynyddol.
2. Yn ystod 2023 rydym wedi canolbwyntio ar 8 Amcan Menter tymor byr y mae gan bob un fesur(au) llwyddiant diffiniedig ac sy’n 
canolbwyntio ar flaenoriaethau’r flwyddyn i gyflawni ein nodau tymor hwy. Ar gyfer 2023, roedd enghreifftiau’n cynnwys, cynyddu 
capasiti sefydlu morgeisi a symleiddio ein busnes i ddod yn fwy effeithlon ac effeithiol.
3. Mae’r alldro ar gyfer y mesur hwn yn seiliedig ar berfformiad unigol yn erbyn y mesurau sy’n pennu lefel yr alldro. Cyflawnodd y Prif 
Swyddog Gweithredol sgôr Rhagori gan arwain at alldro o 9.50%. Derbyniodd y Prif Swyddog Cyllid sgôr Cyflawni gan arwain at alldro 
o 6.33%.

Mae’r tabl isod yn dangos bod cyflog y Prif Swyddog Gweithredol 14 gwaith yn fwy na chyflog 
canolrifol cydweithwyr a’i fod wedi aros yn gyson â 2022.

Cyfanswm y gydnabyddiaeth ariannol a’r gwerthoedd cyflog ar gyfer cyflogeion canradd 25, 
canradd ganolrifol a chanradd 75 ar gyfer 2023 yw:

Blwyddyn
Cymhareb cyflog 

canradd 25
Cymhareb cyflog 

canolrifol
Cymhareb cyflog 

canradd 75

2023 20:1 14:1 10:1

2022 19:1 14:1 10:1

2021 20:1 14:1 10:1

Canradd 25 Canradd ganolrifol Canradd 75

Cyfanswm y gydnabyddiaeth 
ariannol £30,040 £41,115 £58,559

Cydnabyddiaeth cyflog £24,519 £33,846 £48,026

Nodiadau i gymhareb cyflog y Prif Swyddog Gweithredol: 
Mae data gweithwyr yn cynnwys cyfanswm tâl cyfwerth ag amser llawn i holl weithwyr y 
DU ar 31 Rhagfyr 2023, yn dilyn adolygiad cyflog Tachwedd 2022 i weithwyr ac adolygiad 
cyflog Chwefror 2023 ar gyfer Cyfarwyddwyr Gweithredol. Mae cyflog amrywiol yn seiliedig ar 
ganlyniadau gwirioneddol ar gyfer y flwyddyn 2023 fel y nodwyd uchod.

Ar gyfer pob gweithiwr, cyfrifwyd tâl yn seiliedig ar yr holl gydrannau cyflog gan gynnwys 
cyflog sylfaenol, tâl amrywiol, budd-daliadau a thaliadau pensiwn.

Nid yw ein dull gweithredu wedi newid ers y flwyddyn flaenorol. Rydym yn cydnabod nad 
yw’r dull hwn yn cyd-fynd yn llwyr â methodoleg ddiffiniedig, ond credwn fod y dull hwn 
yn rhoi cymhariaeth ystyrlon sy’n bodloni ysbryd rheoliadau adrodd cymhareb cyflog y 
Prif Swyddog Gweithredol, ac felly rydym wedi parhau i ddefnyddio’r un fethodoleg ar sail 
cysondeb a symlrwydd.

Mae ein dull o ddyfarnu yn sicrhau bod cydnabyddiaeth ariannol (gan gynnwys tâl sylfaenol, 
tâl amrywiol a buddion) yn Principality yn dryloyw, yn deg, yn rhydd rhag gwahaniaethu ac 
yn cyd-fynd â’r farchnad allanol.

Cydnabyddiaeth Ariannol y Cyfarwyddwyr Anweithredol 
Mae’r tabl canlynol yn darparu’r wybodaeth archwiliedig sy’n dangos un ffigwr cyfanswm 
o gydnabyddiaeth ariannol blwyddyn ariannol 2023 ar gyfer pob un o’r Cyfarwyddwyr 
Anweithredol ac yn cymharu’r ffigur hwn â’r flwyddyn flaenorol. Mae ffioedd yn cynnwys 
elfen ffi sylfaenol ac elfen ychwanegol ar gyfer cadeirio Pwyllgor i adlewyrchu cyfrifoldeb 
ychwanegol.

Mae ffioedd Cyfarwyddwyr Anweithredol a Swyddogion Anweithredol o’r Bwrdd wedi cael 
eu trin yn yr un ffordd â’r gweithlu ehangach o ran ystyried natur gystadleuol y farchnad a’r 
un lefel o gynnydd wedi’i gymhwyso iddynt. Mae hyn wedi arwain at gynnydd o 5% mewn 
ffioedd ynghyd â chynnydd pellach i ffi ein Cadeirydd o £135,000, sy’n gymwys o 1 Chwefror 
2023.

Yn ogystal, er nad ydynt yn Gyfarwyddwyr Anweithredol, mae Swyddogion Anweithredol o’n 
Bwrdd yn cael ffioedd blynyddol o £31,500 am eu cyfraniad.

Newid canrannol blynyddol mewn cydnabyddiaeth ariannol i Gyfarwyddwyr a chyflogeion 
Mae’r tabl canlynol yn dangos y newid canrannol yng nghydnabyddiaeth ariannol pob un 
o’r cyfarwyddwyr rhwng 2022 a 2023 o’i gymharu â’r cyfartaledd ar gyfer pob gweithiwr arall. 
Cyfrifwyd data ar gyfer yr holl weithwyr ar sail gyfatebol llawn amser at ddibenion cymharu 
ac mae’n adlewyrchu’r holl weithwyr ar 31 Rhagfyr 2023. Mae Cyfarwyddwyr Gweithredol yn 
seiliedig ar symiau gwirioneddol drwy gydol y flwyddyn.

Mae’r cynnydd i gyflog Iain Mansfield yn dangos ei fod yn fwy na’r cynnydd gwirioneddol o 5% 
a gymhwyswyd yn 2023 oherwydd i’w gyflog yn gynyddu rhan o’r ffordd trwy 2022 o ganlyniad 
i newid o fod yn Brif Swyddog Gweithredu i Brif Swyddog Cyllid. Yn ogystal, mae ei fuddion yn 
dangos amrywiant negyddol oherwydd bod buddion gwaddol yn cael eu dileu ar adeg y newid 
hwn.

Cynyddodd ffioedd Cyfarwyddwr Anweithredol 5% yn y flwyddyn yn unol ag uwch arweinwyr 
eraill, ac eithrio’r Cadeirydd y cynyddodd ei ffioedd 12%.

Mae’r newid i gyflog cyfartalog pob cyflogai yn isel yn 2023 oherwydd nad fu adolygiad i gyflog 
cydweithwyr. Cyflwynwyd adolygiad cyflog 2023 o fis Chwefror 2023 i fis Tachwedd 2022. Mae’r 
newid flwyddyn ar ôl blwyddyn felly, o ganlyniad i gynnydd yn y flwyddyn a newidiadau i’r 
boblogaeth gydweithiwr. Mae hyn wedyn wedi llifo drwodd i ddarpariaeth buddion a phensiwn, 
a chyfrifiadau cyflog amrywiol.

Yn ogystal, roedd perfformiad ein cynlluniau cyflog amrywiol yn gryfach yn 2023 nag yn 2022.

Gwybodaeth archwiliedig 
Cyfarwyddwyr Anweithredol

Ffioedd1

2023 
£000

2022 
£000

Sally Jones-Evans - Cadeirydd Bwrdd y Cyfarwyddwyr 134 121

Claire Hafner - Cadeirydd y Pwyllgor Cydnabyddiaeth Ariannol 68 65

Debra Evans-Williams - Cyfarwyddwr Anweithredol 55 53

Jonathan Baum - Cadeirydd Pwyllgor Risg y Bwrdd (o fis Ebrill 
2022) ac Uwch-gyfarwyddwr Annibynnol 75 61

Ian Greenstreet - Cadeirydd y Pwyllgor Archwilio (o fis Ebrill 2023 
tan fis Rhagfyr 2023) 71 -

Shimi Shah - Cyfarwyddwr Anweithredol (o fis Mai 2023) 37 -

Derek Howell - Cadeirydd y Pwyllgor Archwilio a’r Uwch-
gyfarwyddwr Annibynnol (hyd at fis Mawrth 2023) 19 73

Nigel Annett CBE - Cadeirydd y Pwyllgor Technoleg (hyd at fis 
Hydref 2022) - 49

David Rigney - Cadeirydd Pwyllgor Risg y Bwrdd (hyd at fis 
Mawrth 2022) - 17

Cyfanswm 459 439

% Newid mewn cydnabyddiaeth ariannol                          
blwyddyn ar ôl blwyddyn

Cyflog/Ffioedd  
2022-23

Buddion  
2022-23 Tâl Amrywiol 2022-23

Cyfarwyddwyr Gweithredol DGRh a DARh

Julie-Ann Haines 10% 9% 46%

Iain Mansfield 17% -28% 47%

Cyfarwyddwyr Anweithredol

Cadeirydd 12% - -

Pob Cyfarwyddwr 
Anweithredol 5% - -

Pob cyflogai DGRh yn unig

Newid mewn cyflog 
cyfartalog

2% 3% 11.77%

Cyfansoddiad y 
Bwrdd

Deiliadaeth

Amrywiaeth o
ran y Rhywiau

Amrywiaeth o ran 
Ethnigrwydd

Bwrdd Cyfarwyddwyr

Cyfarwyddwyr Anweithredol

0-3 blynedd

Dynion

Gwyn Prydeinig

Cyfarwyddwyr Gweithredol

3-6 blynedd

6-9 blynedd

Menywod

Du, Asiaidd, a
Lleiafrifoedd Ethnig

2

22

3

3

6

6

3

5

Julie-Ann Haines 
Prif Swyddog  
Gweithredol 
 
Ymunodd â’r Bwrdd 
ym mis Mai 2016

Sally Jones-Evans             
Cadeirydd,                    
Cyfarwyddwr             
Anweithredol 

 
Ymunodd â’r Bwrdd 
ym mis Chwefror 
2015, etholwyd yn 
Gadeirydd ym mis 
Ebrill 2021

Sgiliau a phrofiad 
Treuliais 30 mlynedd ym maes bancio manwerthu ac yswiriant cyffredinol 
lle cefais amrywiaeth eang o brofiadau o arwain pobl drwy newid mewn 
meysydd gwasanaethu cwsmeriaid yn uniongyrchol yn bennaf. Rwy’n credu 
bod hyn yn fy helpu i gefnogi’r tîm Arwain Gweithredol i lunio agenda newid 
barhaus y Gymdeithas.
Cyfraniad at lwyddiant cynaliadwy hirdymor y Gymdeithas 
Rwy’n gyfrifol am arwain gwaith y Bwrdd, gan sicrhau ei fod yn gweithredu’n 
effeithiol wrth bennu’r strategaeth, goruchwylio perfformiad a phennu 
parodrwydd y Gymdeithas i dderbyn risg. Rwyf i hefyd yn gyfrifol am sicrhau 
bod cynlluniau olyniaeth cadarn ar waith, bod y Gymdeithas yn cynnal y 
safonau llywodraethu corfforaethol uchaf a bod gennym ddiwylliant agored 
a thryloyw.
Swyddogaethau eraill 
Rwy’n aelod o Fyrddau Hafren Dyfrdwy Ltd (is-gwmni i Severn Trent PLC) lle 
rwy’n cadeirio’r Pwyllgor Archwilio a Risg, ac rwy’n Gyfarwyddwr Ymddiriedol 
Tearfund, sy’n elusen ddyngarol a datblygu tramor.

Ll (C) CACA CA

Sgiliau a phrofiad 
Cefais fy mhenodi’n Brif Swyddog Gweithredol yn 2020, a chyn hynny 
roeddwn wedi bod yn Gyfarwyddwr Cwsmeriaid y Gymdeithas ers 2012. 
Cyn ymuno â Principality, roeddwn i’n uwch reolwr gwerthu, marchnata a 
thechnoleg i gwmnïau fel Sainsbury’s a HBOS. Mae gweithio’n agos gyda 
chwsmeriaid wedi bod yn rhan hanfodol o fy ngwaith erioed.
Cyfraniad at lwyddiant cynaliadwy hirdymor y Gymdeithas 
Rwy’n angerddol ynghylch y Gymdeithas, ac yn sicrhau ein bod yn adeiladu 
ar ein hethos a’n gwerthoedd cydfuddiannol o fod wedi ein gwreiddio yn 
ein cymunedau, a rhoi profiad cwsmeriaid rhagorol ac o ran diwallu eich 
anghenion. Fy nghyfrifoldeb i yw arwain y Tîm Gweithredol er mwyn sicrhau 
ein bod yn parhau i gyflawni strategaeth y Gymdeithas ar gyfer buddiannau 
hirdymor ein Haelodau a sicrhau bod y sefydliad yn rhedeg yn ddidrafferth 
o ddydd i ddydd, gan gynorthwyo cydweithwyr a datblygu diwylliant 
cynhwysol a dymunol.
Swyddogaethau eraill 
Rwy’n aelod o Bwyllgor Ymgynghorol Strategol Haen Ganol UK Finance, o 
Fwrdd Ymgynghorol Rhyngwladol Ysgol Fusnes Caerdydd, yn Ymddiriedolwr 
Canolfan Mileniwm Cymru ac yn Ddirprwy Gadeirydd yr ASS.

A Archwilio

CA Cydnabyddiaeth Ariannol CACA Cydnabyddiaeth Ariannol y 
Cyfarwyddwyr Anweithredol

(C) Cadeirydd

R Risg Ll Llywodraethu ac Enwebiadau

Allwedd y Pwyllgor:

CACA (C)

Sgiliau a phrofiad 
Rwy’n gyfrifydd cymwysedig (ACA) ac yn Fancwr Buddsoddiadau gyda thros 
35 mlynedd o brofiad ym maes gwasanaethau ariannol (banciau, cwmnïau 
yswiriant, a sefydliadau technoleg ariannol). Rwy’n weithiwr risg proffesiynol 
profiadol ac roeddwn yn gweithio fel Prif Swyddog Risg yn ABN Amro UK cyn 
ymgymryd â sawl rôl ar Fwrdd. Gwnes i hefyd gydsefydlu a datblygu cwmni 
technoleg ariannol FX aflonyddgar llwyddiannus. Mae gen i brofiad byd-
eang gyda chysylltiad cyfoethog ag Ewrop, Affrica ac Asia.
Cyfraniad at lwyddiant cynaliadwy hirdymor y Gymdeithas 
Bydd fy mhrofiad yn fy ngalluogi i helpu’r Bwrdd i gyflawni ei gyfrifoldebau 
goruchwylio mewn perthynas â materion sy’n ymwneud ag uniondeb 
datganiadau ariannol a naratif; systemau rheoli risg a rheolaeth fewnol.
Swyddogaethau eraill 
Cynghorydd Strategol ac Aelod o’r Grŵp Cynghori – Cyfnewidfa Stoc 
Llundain; Prif Swyddog Gweithredol a Sylfaenydd, Infinity Capital Partners 
Ltd; Cyfarwyddwr Bwrdd, NET1 UEPS Technologies Inc; Cyfarwyddwr 
y Bwrdd, Banc Unedig Affrica a’r Cyngor Ymgynghorol a Chynghorydd 
Strategol i’r Cadeirydd a Bwrdd y DU, KPMG.

Ian Greenstreet 
Cyfarwyddwr 
Anweithredol 
Annibynnol

Ymunodd â’r Bwrdd ym 
mis Tachwedd 2022.

A (C) R

Jonathan Baum 
Cyfarwyddwr 
Anweithredol 
Annibynnol 

Ymunodd â’r Bwrdd ym 
mis Gorffennaf 2021.

Sgiliau a phrofiad 
Mae gen i 30 mlynedd o brofiad ym maes bancio domestig a rhyngwladol 
mewn sefydliadau byd-enwog gan gynnwys Lloyds Banking Group, Barclays 
Bank plc a GE Capital. Roeddwn i’n Gyfarwyddwr Anweithredol TransUnion 
UK a Vanquis Bank.
Cyfraniad at lwyddiant cynaliadwy hirdymor y Gymdeithas 
Mae fy mhrofiad mewn sectorau cyllid manwerthu, busnes, cyfoeth ac 
asedau, ac mewn swyddogaethau arwain risg yn fy ngalluogi i oruchwylio 
risgiau presennol ac sy’n dod i’r amlwg a fydd yn sicrhau bod y Gymdeithas 
yn parhau i fod yn llwyddiannus ac yn gynaliadwy i’w Haelodau.
Swyddogaethau eraill 
Cyfarwyddwr Anweithredol Lendable Ltd ac FCE Bank Plc.

LlA R (C)

Claire Hafner 
Cyfarwyddwr 
Anweithredol 
Annibynnol

Ymunodd â’r Bwrdd ym 
mis Ebrill 2018.

RA

Sgiliau a phrofiad 
Rwy’n gyfrifydd cymwysedig (ACA) ac mae gen i MA mewn Ieithoedd ac 
Economeg. Hyfforddais a chymhwysais gydag Ernst & Young yn adran 
archwilio y Gwasanaethau Ariannol, ac ar ôl hynny treuliais dair blynedd 
arall ym maes treth gorfforaeth. Yn ystod fy ngyrfa, rwyf wedi cyflawni 
amrywiaeth eang o swyddogaethau mewn amryw o sectorau, gan gynnwys 
cyfnod o chwe blynedd yn Gyfarwyddwr Anweithredol Cymdeithas Adeiladu 
West Bromwich.
Cyfraniad at lwyddiant cynaliadwy hirdymor y Gymdeithas 
Mae fy mhrofiad ar draws gwahanol sectorau gwasanaethau ariannol, 
taliadau, gwasanaethau proffesiynol, amlgyfryngau a thelegyfathrebu, yn fy 
ngalluogi i gyfrannu at raglen newid y Gymdeithas a llwyddiant parhaus y 
Gymdeithas.

Ll CA (C)

Sgiliau a phrofiad 
Cefais fy mhenodi’n Brif Swyddog Cyllid y Gymdeithas ym mis Gorffennaf 
2022. Mae fy nghylch gwaith yn ymestyn ar draws meysydd Masnachol, 
Nemo, Pensaernïaeth, Strategaeth, Eiddo Corfforaethol ac Ystadau. Yn 
wreiddiol, ymunais â’r Gymdeithas ym mis Ionawr 2015 fel Cyfarwyddwr 
Cyllid Nemo (sef is-gwmni benthyciadau ail arwystl Principality) cyn dod 
yn Rheolwr Gyfarwyddwr Nemo. Cyn fy rôl bresennol, cefais fy mhenodi’n 
Brif Swyddog Gweithredu ym mis Hydref 2017 ac ymunais â’r Bwrdd ym mis 
Rhagfyr 2019. Rwy’n Gyfrifydd Siartredig gyda mwy nag 20 mlynedd o brofiad 
ym maes bancio manwerthu a busnesau newydd a busnesau gwasanaethau 
ariannol sy’n eiddo i ecwiti preifat yn y DU.
Cyfraniad at lwyddiant cynaliadwy hirdymor y Gymdeithas 
Fy swyddogaeth i yw sicrhau ein bod yn cynllunio ac yn rheoli cyfalaf, 
hylifedd a chyllid y Gymdeithas er budd hirdymor ein Haelodau a 
chynaliadwyedd y Gymdeithas.

Iain Mansfield 
Prif Swyddog Cyllid 
Ymunodd â’r Bwrdd 
ym mis Rhagfyr 2019.

Sgiliau a phrofiad 
Rwyf wedi bod wrthi’n adeiladu a rhedeg busnesau, unedau hybu, polisi 
arloesi, rheoli cronfeydd, a chyfalaf menter ers dros 20 mlynedd ar draws yr 
Unol Daleithiau, Ewrop, a’r Dwyrain Canol, ac rwyf hefyd yn Angel Buddsoddi 
cynhyrchiol a gweithgar ar draws y tiriogaethau hynny yn fy rhinwedd fy hun. 
Yn ystod fy ngyrfa rwyf wedi adeiladu a rheoli buddsoddiadau a phortffolios 
sylweddol ac wedi gwasanaethu gyda rhai o gwmnïau Ecwiti Preifat mwyaf 
blaenllaw Ewrop gyda buddsoddiadau mewn dros 50 o gwmnïau.
Cyfraniad at lwyddiant cynaliadwy hirdymor y Gymdeithas 
Rwy’n brofiadol iawn ym maes uno a chaffael, codi arian, IPOs ac 
ymadawiadau. Mae gen i brofiad helaeth ar fyrddau (o gwmnïau rhestredig 
i fusnesau bach a chanolig a busnesau newydd) ac rwy’n gwasanaethu ar 
dri bwrdd mewn swyddogaeth anweithredol ar hyn o bryd. Rwy’n enwog yn 
fyd-eang fel arbenigwr ar bolisi arloesi ac unedau hybu, ac ar lywodraethu 
corfforaethol, ac rwy’n darparu gwasanaethau ymgynghori yn y maes hwn i 
fusnesau bach a chanolig a sefydliadau’r llywodraeth ar draws yr Asiantaeth 
Feddyginiaethau Ewropeaidd.
Swyddogaethau eraill 
Rwyf hefyd yn aelod o Fyrddau’r Royal Mint Limited, Miratech Limited ac 
Impact Holdings. Rwyf hefyd yn aelod gweithgar o Gymdeithas y Llywydd 
Ifanc (YPO), yn gwasanaethu ar y Pwyllgor Siapter ar hyn o bryd.

Shimi Shah 
Cyfarwyddwr 
Anweithredol 
Annibynnol 

Ymunodd â’r Bwrdd 
ym mis Mai 2023.

Ll CA

Debra  
Evans-Williams 
Cyfarwyddwr 
Anweithredol 
Annibynnol

Ymunodd â’r Bwrdd 
ym mis Medi 2019.

Sgiliau a phrofiad 
Yn ystod fy ngyrfa, rwyf wedi bod ag amrywiol swyddi Cyfarwyddwr 
Gweithredol ac Anweithredol ac wedi gweithio fel ymgynghorydd gyda 
chwmnïau yn y DU, Ewrop ac UDA. Mae fy mhrofiad blaenorol yn cynnwys 
pum mlynedd yng Nghymdeithas Adeiladu Britannia, yn ogystal ag uwch 
swyddi gyda Tesco Compare a Confused.com.
Cyfraniad at lwyddiant cynaliadwy hirdymor y Gymdeithas 
Bydd fy mhrofiad ym meysydd technoleg ariannol/e-fasnach yn fy ngalluogi 
i gyfrannu’n gadarnhaol at weddnewidiad digidol parhaus y Gymdeithas, a 
fydd yn cefnogi darpariaeth barhaus o brofiad nodedig i’n Haelodau.
Swyddogaethau eraill 
Rwy’n Gyfarwyddwr Anweithredol Yswiriant Co-Op, yn Gyfarwyddwr 
Anweithredol Awdurdod Porthladd Aberdaugleddau, yn Gadeirydd GCRE 
Ltd ac yn Gyfarwyddwr Awen Consulting Services Ltd. Rwyf hefyd yn 
Ymddiriedolwr yr Alacrity Foundation ac yn llysgennad balch i Tŷ Hafan.Ll CAA

Penderfyniadau Arferol

1. Derbyn Adroddiad y Cyfarwyddwyr, y 
Datganiad Busnes Blynyddol, y Cyfrifon 
Blynyddol ac Adroddiad yr Archwilwyr am 
y flwyddyn ariannol a ddaeth i ben ar 31 
Rhagfyr 2023. 
 
Ceir rhagor o wybodaeth yn ein Hadroddiad 
Blynyddol a Chyfrifon sydd ar gael yn 
principality.co.uk/AGMhub neu drwy ymweld 
â’ch cangen lleol.

2. Cymeradwyo Adroddiad Cydnabyddiaeth 
Ariannol y Cyfarwyddwyr ar gyfer y flwyddyn 
a ddaeth i ben 31 Rhagfyr 2023, fel y nodir yn 
yr Adroddiad Blynyddol a Chyfrifon. 
 
Mae’r bleidlais yn argymhellol. Nid yw hawl 
y Cyfarwyddwyr i gydnabyddiaeth ariannol 
yn dibynnu ar basio’r penderfyniad hwn. Mae 
fersiwn lawn o’r Adroddiad ar Gydnabyddiaeth 
Ariannol y Cyfarwyddwyr yn ymddangos yn 
yr Adroddiad Blynyddol a Chyfrifon, a cheir 
crynodeb yn y daflen Crynodeb o’r Datganiad 
Ariannol.

3. Ailbenodi Deloitte LLP yn Archwilwyr tan 
ddiwedd y Cyfarfod Cyffredinol Blynyddol 
nesaf.  
 
Mae’r Bwrdd yn cynnig ailbenodi Deloitte 
LLP yn Archwilwyr y Gymdeithas, yn amodol 
ar gymeradwyaeth yr Aelodau yn y Cyfarfod 
Cyffredinol Blynyddol.

4. Ethol ac ailethol Cyfarwyddwyr:

a) Ethol Simon Moore

b) Ethol Shimi Shah

c) Ailethol Jonathan Baum

d) Ailethol Debra Evans-Williams 

e) Ailethol Claire Hafner

f) Ailethol Sally Jones-Evans

g) Ailethol Julie-Ann Haines

h) Ailethol Iain Mansfield

Ceir rhagor o wybodaeth am aelodau eich Bwrdd 
Cyfarwyddwyr yn y daflen Crynodeb o’r Datganiad 
Ariannol (gweler tudalennau 5 i 6 a 31 i 33) neu 
ar-lein yn principality.co.uk/AGMhub.

Bydd Sally Jones-Evans yn ceisio ailetholiad yng 
Nghyfarfod Cyffredinol Blynyddol 2024. Mae’n 
bwriadu rhoi’r gorau i’w swydd fel Cadeirydd a 
Chyfarwyddwr yn ddiweddarach yn y flwyddyn, 
yn amodol ar lwyddo i ethol Simon Moore fel 
Cyfarwyddwr gan yr Aelodau a thra byddwn yn 
aros am gymeradwyaeth reoleiddiol. Bydd hyn yn 
sicrhau cyfnod pontio didrafferth.

Mae’r Cadeirydd yn cadarnhau bod yr holl 
Gyfarwyddwyr presennol sydd am gael eu hethol 
neu eu hailethol yn parhau i fod yn effeithiol a’u 
bod wedi ymrwymo’n gryf i’r rôl.

Mae’r Bwrdd yn argymell eich bod yn pleidleisio 
‘O blaid’ pob un o’r penderfyniadau arferol 
ac ‘O blaid’ ethol neu ailethol pob un o’r 
Cyfarwyddwyr. 
 
Drwy Orchymyn y Bwrdd.

Tony Smith
Prif Swyddog Llywodraethu
19 Chwefror 2024

Hysbysiad o Gyfarfod
Cyffredinol Blynyddol 2024

Bydd Cymdeithas Adeiladu Principality yn cynnal ei 
Chyfarfod Cyffredinol Blynyddol am 11am ddydd Gwener 19 
Ebrill 2024 yng Ngwesty’r Marriott, Lôn y Felin, Caerdydd, 

CF10 1EZ ac ar-lein at y dibenion canlynol:

Ymuno â’r cyfarfod 
Mae ein Cyfarfod Cyffredinol Blynyddol yn rhoi cyfle 
i Aelodau gael dweud eu dweud ar sut rydym yn cael 
ein rhedeg. Nid oes angen i chi ddod i’r cyfarfod ei 
hun i gymryd rhan, gallwch wneud hynny’n llawn 
(gan gynnwys gallu pleidleisio a gofyn cwestiynau) 
drwy ymuno ar-lein. Ewch i attend.cesjoinin.com/
login, Rhif adnabod y cyfarfod 30275. 

Bydd angen eich dau god diogelwch arnoch i 
fewngofnodi y gallwch ddod o hyd iddynt yn eich 
gohebiaeth bleidleisio wreiddiol y byddech wedi’i 
gael drwy’r post neu e-bost.

Byddwn hefyd yn ffrydio ein Cyfarfod Cyffredinol 
Blynyddol yn fyw yn ein canghennau yn Wrecsam, 
Henffordd, Cwmbrân, Llanelli, Abertawe a Merthyr 
Tudful. Yn y canghennau hyn, byddwch yn gallu 
pleidleisio ar-lein gan ddefnyddio eich dyfais eich 
hun. Ceir manylion llawn y cyfeiriadau ar principality.
co.uk/branch-finder. Ceir manylion ymuno ar-lein 
yn principality.co.uk/AGMhub.

Nodiadau
1) Mae’r Nodiadau hyn yn rhan o’r Hysbysiad o’r 

Cyfarfod.

2) O dan Reolau’r Gymdeithas, caiff Aelod sydd â hawl 
fod yn bresennol yn y Cyfarfod a phleidleisio benodi 
un dirprwy i fod yn bresennol a phleidleisio ar ei 
ran.

 Cewch benodi Cadeirydd y Cyfarfod neu unrhyw un 
arall i fod yn ddirprwy, ac nid oes rhaid i’ch dirprwy 
fod yn aelod o’r Gymdeithas.

 Caiff eich dirprwy ddod i’r Cyfarfod (naill ai yn y 
lleoliad ei hun neu ar-lein) a phleidleisio ar eich 
rhan. Ni chaiff eich dirprwy siarad ar eich rhan yn y 
Cyfarfod ac eithrio i fynnu pleidlais neu i ymuno ag 
eraill i fynnu pleidlais. Cewch benodi dirprwy drwy’r 
post neu ar-lein gan ddefnyddio gwefan bleidleisio 
annibynnol ddiogel y Gymdeithas, a cheir rhagor o 
fanylion am hyn yn y canllaw i bleidleisio.

3) Cewch ddweud wrth eich dirprwy sut i bleidleisio 
yn y Cyfarfod. Darllenwch y cyfarwyddiadau ar y 
ffurflen pleidleisio drwy ddirprwy.

4) Y dyddiad pleidleisio yw dyddiad y Cyfarfod, sef 
dydd Gwener 19 Ebrill 2024, os ydych yn pleidleisio 
eich hun, a 11am ddydd Mercher 17 Ebrill 2024 os 
ydych yn pleidleisio drwy ddirprwy.

5) I fod yn bresennol a phleidleisio yn y Cyfarfod, 

neu benodi dirprwy, mae’n rhaid i chi fod yn 
gymwys naill ai fel Aelodgyfranddaliwr neu Aelod-
fenthyciwr.

Aelod-gyfranddalwyr 
     a. I fod yn gymwys fel Aelod-gyfranddaliwr, mae’n  
   rhaid i chi –
    fod yn 18 oed o leiaf ar 19 Ebrill 2024,                   
       os ydych yn unigolyn;
      ddal cyfranddaliadau* gwerth dim llai na £100 yn  
         y Gymdeithas ar 31 Rhagfyr 2023; ac

     sicrhau nad ydych wedi rhoi’r gorau i ddal    
cyfranddaliad* neu gyfranddaliadau* yn y 
Gymdeithas ar unrhyw adeg rhwng 31 Rhagfyr 
2023 a’r dyddiad pleidleisio.

b. Pan fo cyfranddaliadau* yn cael eu dal ar y cyd 
gan ddau neu fwy o bobl, dim ond y cyntaf a 
enwir yng nghofnodion y Gymdeithas mewn 
cysylltiad â’r cyfranddaliadau hynny* fydd ag 
unrhyw hawliau pleidleisio.

(* Mae cyfeiriad at ‘cyfranddaliad’ neu 
‘cyfranddaliadau’ yn gyfeiriad at gyfrif cyfranddaliadau 
a agorwyd neu gyfranddaliadau a ddyroddwyd gan y 
Gymdeithas yn unol â Rheolau’r Gymdeithas.)

Aelod-fenthycwyr
a. I fod yn gymwys fel Aelod-fenthyciwr, mae’n 

rhaid i chi –
fod yn 18 oed o leiaf ar 19 Ebrill 2024, a

bod gennych ddyled i’r Gymdeithas heb fod yn 
llai na £100 mewn cysylltiad â dyled morgais ar 
31 Rhagfyr 2022; a

bod gennych ddyled i’r Gymdeithas heb fod yn 
llai na £100 mewn cysylltiad â dyled morgais ar 
y dyddiad pleidleisio.

b. Pan fo dyled morgais yn ddyledus ar y cyd gan 
ddau neu fwy o bobl, dim ond y cyntaf a enwir 
yng nghofnodion y Gymdeithas mewn cysylltiad 
â’r morgais hwnnw fydd ag unrhyw hawl i 
bleidleisio. 

6) Yn ogystal â hyn, dim ond unwaith y cewch 
bleidleisio fel Aelod, ni waeth –
a. faint o gyfrifon sydd gennych ac a oes 

gennych wahanol gyfrifon mewn gwahanol 
swyddogaethau (er enghraifft, ar eich rhan eich 
hun ac fel ymddiriedolwr), ac

b.  a ydych yn gymwys i bleidleisio fel Aelod-
gyfranddaliwr ac Aelod-fenthyciwr.

i)

ii)

 

iii)

i)

 
ii)

 
iii)

Bydd cofrestru yn y Cyfarfod Cyffredinol Blynyddol yn agor o 10am yng Ngwesty’r Marriott, Lôn y 
Felin, Caerdydd, CF10 1EZ ac ar-lein yn attend.cesjoinin.com/login, Rhif Adnabod Aelod: 30275.

I’n helpu ni i gynnal ein safonau gwasanaeth a diogelwch, mae’n bosibl y caiff galwadau ffôn eu monitro a’u recordio.

Awdurdodir Cymdeithas Adeiladu Principality gan yr Awdurdod Rheoleiddio Darbodus a’i reoleiddio gan yr Awdurdod Ymddygiad 
Ariannol a’r Awdurdod Rheoleiddio Darbodus, cyfeirnod 155998. Cymdeithas Adeiladu Principality, Heol Tŷ’r Brodyr, Caerdydd, 
CF10 3FA.

Lle mae cartref yn bwysig

principality.co.uk

CYSYLLTU

 
Os hoffech gysylltu â ni 
ffoniwch 0330 333 4000•  
neu anfonwch e-bost         
enquiries@principality.co.uk.

LLAIS AELODAU

 
Rhowch eich barn drwy ymuno 
â’n cymuned ar-lein yn 
principalitypulse.co.uk.

YMWELD

Ewch i principality.co.uk/branch i 
ddod o hyd i’ch cangen agosaf ac 
am ein diweddariadau gwasanaeth.

AR-LEIN

 
Ewch i principality.co.uk             
neu ein sianeli cymdeithasol                                    
                     i wybod y diweddaraf 
gan gynnwys ein horiau agor.


